
ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ 
ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 



ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ 
(ᑲᑐᔾᔨᖃᑎᒌᖏᑦ) 
ᑮᓇᐅᔭᓕᐅᕋᓱᐊᖅᑎᐅᒐᑎᒃ 
ᑲᑐᔾᔨᖃᑎᒌᖑᒻᒪᑕ 
ᑭᒡᒐᖅᑐᐃᔪᑦ ᑕᒫᓂ 
ᖃᓂᒋᔭᖓᓂ ᐊᒥᓲᓂᓕᓐᓂᑦ 
14,000 ᐃᓄᓐᓂᑦ ᕿᑭᖅᑕᓂ 
(ᕿᑭᖅᑖᓗᒃ) ᓄᓇᓕᓐᓂᑦ 
ᓄᓇᕗᒥ, ᑖᒃᑯᐊᖑᓪᓗᑎᒃ 
ᖁᓕᑦ ᐱᖓᓱᓪᓗ (13) 
ᓄᓇᓖᑦ ᑕᑉᐹᙵᑦ 
ᐊᐅᓱᐃᑦᑐᕐᒥᑦ ᖁᑦᑎᑦᑐᒥᑦ 
ᑕᐅᓄᖓ ᓴᓂᑭᓗᐊᕐᒧᑦ 
ᑎᑭᓯᒪᓪᓗᑎᒃ (ᕿᑭᖅᑕᐃᑦ) 
ᓂᒋᐊᓂ ᑲᓇᓐᓇᕐᐸᓯᐊᓂ 
ᑕᓯᐅᔭᕐᔪᐊᑉ. 

ᐱᔾᔪᑎᖏᑦ
ᑐᑭᓯᑎᑦᑎᒋᐊᕈᑏᑦ

ᑕᑯᑎᑦᑎᒋᐊᕈᑎᖏᑦ ᓂᕿᓂᑦ ᐊᔪᕐᓴᖃᑦᑕᓂᕐᒥᒃ ᓄᓇᕗᒥ

 ᐅᓂᐅᕐᓯᓯᒪᓂᖓ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᑲᔫᑎᐅᑉ

ᓂᕿᓂᑦ ᐊᔪᕐᓴᖃᑦᑕᓂᕐᒥᒃ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒧᑦ ᐱᕙᓪᓕᐊᓂᖅ

 ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᐃᓄᐃᑦ ᐃᓕᖅᑯᓯᖅᑎᒍᑦ ᐅᑉᐱᕆᔭᖏᑦ

 ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᐊᖑᓇᓱᖃᑦᑕᖅᑐᓕᕆᓂᖅ

ᖃᓄᖅ ᑎᑭᐅᑎᒍᓐᓇᕐᒪᖔᑕ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒧᑦ

 ᓄᑖᙳᕆᐊᖅᑕᐅᓂᖏᑦ ᐊᑐᐊᒐᐃᑦ ᐋᖅᑭᓯᒪᓂᖏᑦ ᐊᒻᒪᓗ ᑮᓇᐅᔭᖃᖅᑎᑦᑎᓂᕐᒨᖓᔪᑦ ᐊᑐᖅᑕᐅᕙᑦᑐᑦ

 ᐊᖑᓇᓱᑦᑎᓂᑦ ᐱᔪᓐᓇᑎᑦᑎᓂᕐᒧᑦ ᐊᐅᓚᔾᔪᑎᔅᓴᐃᑦ

 ᐃᓄᓐᓄᑦ ᐊᖑᓇᓱᑦᑎᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᐊᑦ (ᐃᑲᔫᑏᑦ)

 ᖃᓄᖅ ᐃᑲᔪᕈᓐᓇᕐᒪᖔᑦᑕ ᐊᖑᓇᓱᑦᑎᓂᑦ

ᐅᐃᒍᖏᑦ

ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ

ᒫᑦᓯ 
2019



ᓄᓇᑦᑎᓐᓂ ᓂᕿᔅᓴᖅᑖᕆᕙᑦᑕᕗᑦ ᐊᒻᒪᓗ ᐊᖑᓇᓱᖃᑦᑕᕐᓂᖅ ᑐᙵᕕᓪᓗᐊᑕᐅᒻᒪᑕ ᐃᓄᐃᑦ 
ᐃᓕᖅᑯᓯᖓᓐᓂᒃ, ᓄᓇᖅᑲᑎᒌᓄᑦ ᐊᒻᒪᓗ ᒪᑭᒪᓂᕐᒧᑦ. ᐊᐅᓚᑕᐅᓂᖅ ᓵᓚᖃᑦᑕᖒᓪᓗᓂ 
ᑲᓲᒪᒍᓐᓃᕈᑎᒋᓯᒪᒐᑦᑎᒍ ᐊᖑᓇᓱᖃᑦᑕᓂᕐᒧᑦ, ᐃᓕᖅᑯᓯᖅᑎᒍᑦ ᐱᓕᕆᔾᔪᓯᓪᓚᕆᐊᓗᒃ 
ᓇᖅᑭᐅᒪᑎᑦᑎᕙᑦᑐᖅ ᐃᓕᓴᕐᓇᕈᑎᑦᑎᓐᓂᒃ, ᓂᕆᑎᑦᑎᒍᑕᐅᕙᑦᑐᓂ ᓄᓇᖅᑲᑎᑦᑎᓐᓂᒃ ᐊᒻᒪᓗ 
ᐃᖏᕐᕋᑎᑦᑎᕙᑦᑐᓂ ᑲᔪᓯᑏᓐᓇᖅᑐᒍ ᓄᓇᑦᑎᓐᓂ ᒪᑭᒪᒍᑕᐅᕙᑦᑐᓂᑦ. 

ᑖᓐᓇ ᐱᔾᔪᑎᒋᓪᓗᒍ, ᓄᓇᕗᑦ ᐊᔅᓱᕈᕈᑎᖃᕐᖓᑦ ᓂᕿᓂᑦ ᐊᔪᕐᓴᐃᓐᓇᖃᑦᑕᓂᕐᒥᒃ. ᐅᖓᑖᓃᑦᑐᑦ 
70 ᐳᓴᓐ ᓄᓇᕗᒻᒥᐅᑦ ᓂᕿᓂᑦ ᐊᔪᕐᓴᖃᑦᑕᕐᖓᑕ. ᒫᓐᓇ ᐱᓇᓱᐊᕈᑕᐅᕙᑦᑐᑦ ᐋᖅᑭᑦᑕᐅᓇᓱᑦᑐᓂ 
ᑕᒪᓐᓇ ᐊᑲᐅᙱᓕᐅᕈᑕᐅᓪᓚᕆᑦᑐᖅ, ᓲᕐᓗ ᐃᑲᔫᓯᐊᖅᑖᕈᑎᓂᑦ ᐃᑲᔫᑎᖃᖃᑦᑕᕐᓂᖅ 
ᑎᑭᓵᖑᕙᑦᑐᓄᑦ ᓂᕿᓄᑦ, ᐊᑑᑎᖃᙱᒻᒪᑕ.

ᓄᓇᕗᑦ ᐊᖏᖃᑎᒌᒍᑎᖏᑦ ᐃᓄᓐᓂᑦ ᐱᔪᓐᓇᐅᑎᖃᖅᑎᑎᒻᒪᑦ ᓇᒻᒥᓂᖅ ᐊᐅᓚᑦᑎᒍᓐᓇᓂᕐᒥᒃ 
ᓄᓇᒥᐅᑕᖏᓐᓂᒃ ᐱᓇᓱᐊᕈᑎᒋᔪᓐᓇᖅᑕᖏᓐᓂᒃ ᐊᒻᒪᓗ ᓂᕿᔅᓴᖅᑖᕐᕕᒋᕙᑦᑕᖓᓐᓂᒃ. ᐃᓄᐃᑦ 
ᐊᕙᑎᖓᓐᓂ ᐊᐅᓚᑦᑎᔨᐅᓂᖏᑦ ᓄᓇᖓᓐᓂᒃ ᐃᒪᖓᓐᓂᓪᓗ, ᐊᒻᒪᓗ ᐊᐅᓚᑦᑎᖃᑦᑕᕐᓂᖏᑦ 
ᒥᕐᖑᐃᓯᕐᕕᖁᑎᑦᑎᓐᓂᒃ ᓴᐳᔾᔨᕕᑦᑎᓂᓪᓗ, ᑲᓲᒪᓪᓚᑦᑖᕐᖓᑦ ᐊᐅᓚᑦᑎᒍᓐᓇᓂᕐᒧᑦ ᓂᕐᔪᑎᓂᑦ 
ᐆᒪᒍᑎᒋᕙᑦᑕᑎᓐᓂᒃ. ᓂᕿᓂᑦ ᐊᐅᓚᑦᑎᔾᔪᑎᖃᓕᖅᑎᑕᐅᑉᐸᑕ ᕿᑭᖅᑕᓂ ᓄᓇᓖᑦ 
ᓇᖅᑭᑎᑦᑎᒋᐊᒃᑲᓐᓂᕋᔭᕐᖓᑕ ᐃᓄᐃᑦ ᐃᓕᖅᑯᓯᖓᓐᓂᒃ ᐊᒻᒪᓗ ᐱᒋᐊᕈᑕᐅᓪᓚᕆᒃᑲᔭᖅᑐᓂ 
ᐃᓱᒪᒋᔪᓐᓇᐃᖅᑎᒌᓐᓂᕐᒧᑦ ᑖᒃᑯᓄᖓ ᐃᓄᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒥᒃ ᐊᑐᓯᒍᒪᓂᐊᕈᑦᑕ ᓄᓇᕗᒥ ᐃᒪᐃᓕᐅᕈᑕᐅᔭᕆᐊᖃᕐᓂᐊᕐᖓᑦ 
ᓄᑖᕈᖅᑎᑕᐅᓗᑎᒃ ᐊᑐᐊᒐᐃᑦ ᐋᖅᑭᓯᒪᓂᕆᕙᑦᑕᖏᑦ ᐊᒻᒪᓗ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ 
ᐊᑐᖅᑕᐅᕙᑦᑐᑦ ᑐᑭᓯᐅᒪᑦᑎᐊᖅᑐᓂᑦ ᐃᓄᐃᑦ ᓯᕗᓕᖅᑎᖏᑦ ᑐᑭᓕᐅᖅᑎᐅᖃᑦᑕᕐᓂᖏᓐᓂᒃ 
ᐊᒻᒪᓗ ᐊᑐᓯᑎᑦᑎᓗᑎᒃ ᓯᕕᑐᔪᒨᖓᔪᒥᒃ ᑐᑭᒧᐊᒍᑎᔅᓴᓂᑦ ᐸᕐᓇᐃᖃᑦᑕᓂᕐᒥᒃ. 
ᐱᓇᓱᐊᕈᑎᖃᕆᐊᖃᓪᓚᑦᑖᓕᕋᑦᑕ ᐊᐅᓚᔾᔪᑎᔅᓴᓂᑦ ᐱᖁᑎᕐᔪᐊᓂᑦ, ᐱᓗᐊᖅᑐᒥᑦ ᐅᒥᐊᕐᓄᑦ 
ᑐᓚᑦᑕᕐᕕᓐᓂᑦ ᓴᓇᔭᐅᒋᐊᓕᓐᓂᑦ ᐊᒻᒪᓗᑦᑕᐅᖅ ᐱᓇᓱᐊᕈᑎᔅᓴᓂᑦ ᐱᔭᖅᑭᔅᓴᖅᑕᐅᔾᔪᑎᔅᓴᖏᓐᓂᒃ 
ᐃᖅᑲᓇᐃᔮᖃᕈᑎᔅᓴᖏᓐᓂᒃ ᐃᓄᐃᑦ ᐃᖅᑲᓇᐃᔮᔅᓴᓄᑦ ᐊᖑᓇᓱᖃᑦᑕᖅᑐᓕᕆᓂᕐᒥᒃ. 

ᕿᓄᔾᔪᑕᐅᓕᖅᑐᖅ “ᐃᓄᐃᑦ ᓯᕗᓕᖅᑏᑦ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒧᑦ ᑭᐅᔾᔪᑕᐅᓪᓗᓂ ᓄᓇᕗᑦ 
ᐊᖏᖃᑎᒌᒍᑎᖏᓐᓃᑦᑐᓄᑦ: ᐱᔪᓐᓇᐅᑎᖃᖅᑎᑎᓪᓗᑎᒃ ᐃᓄᓐᓄᑦ ᐃᓚᒋᔭᐅᖃᑦᑕᓂᐊᕐᖓᑕ 
ᑐᑭᑖᕈᑎᖃᖃᑦᑕᓂᕐᒥᒃ ᐱᔾᔪᑎᒋᓪᓗᒋᑦ ᐊᑐᖅᑕᐅᖃᑦᑕᕐᓂᖏᑦ, ᐊᐅᓚᑦᑎᔪᑕᐅᖃᑦᑕᕐᓂᖏᑦ 
ᓴᐳᔾᔭᐅᖃᑦᑕᕐᓂᖏᑦ ᓄᓇᐃᑦ, ᐃᒪᐃᑦ ᑕᒫᓂᒥᐅᑕᐃᓪᓗ, ᐃᓚᒋᔭᐅᓪᓗᓂ ᐃᑭᖅ” (ᓯᕗᓕᐊᕈᑕᖏᓐᓃᑦᑐᑦ 
ᓇᓗᓇᐃᕐᓯᒋᐊᕈᑎᖏᓐᓂ ᓄᓇᕗᑦ ᐊᖏᖃᑎᒌᒍᑏᑦ).

ᓄᓇᕗᑦ ᐃᓱᒪᒋᖃᑦᑕᖅᑕᖓᓐᓂᒃ ᓴᖑᔭᕆᐊᓖᑦ ᓂᕿᓂᑦ 
ᐊᔪᕐᓴᖃᑦᑕᖏᓐᓂᕐᒥᒃ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖔᒥᒃ 
ᐃᓱᒪᖃᓕᕐᓗᑎᒃ. ᐃᒫᒃ ᑐᑭᓕᒃ ᐱᔪᓐᓇᕐᓯᑎᑦᑎᓂᖅ 
ᐃᓄᓐᓂᑦ ᓂᕆᑎᑦᑎᖃᑦᑕᓂᐊᕐᖓᑕ ᓄᓇᖅᑲᑎᑦᑎᓐᓂᒃ.

54 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 

ᐃᓄᐃᑦ ᑕᐱᕇᑦ ᑲᓇᑕᒥ  (www.itk.ca)

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 2018. ᖃᐅᔨᓴᕐᓂᖅ ᐊᑑᑎᖃᖃᑦᑕᕐᓂᖏᓐᓂᒃ ᑕᕆᐅᕐᒥᐅᑕᕐᓂᑦ ᓂᕿᔅᓴᓂᖃᑦᑕᓂᕐᒥᒃ 
ᓂᕿᔅᓴᖃᑦᑎᐊᖃᑦᑕᖁᔨᓪᓗᑎᒃ ᐅᑭᐅᖅᑕᖅᑐᒥ ᑲᓇᓐᓇᕐᒥ. ᐅᓂᒃᑳᓕᐊᖑᓯᒪᔪᑦ ᐊᑑᑎᓂᕆᕙᑦᑕᖏᑕ ᒥᔅᓵᓄᑦ ᒪᑭᒪᓇᓱᐊᕈᑕᐅᕙᑦᑐᓂᑦ 
ᑐᓂᔭᐅᒍᒫᕐᓂᐊᖅᑐᑎᒃ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᑐᑭᒧᐊᒍᑎᔅᓴᐃᑦ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ. 

Hᐃᓗᕆ ᕗᒐᓴᓐ, ᕋᐃᔪᓴᓐ ᓯᓚᑦᑐᓴᕐᕕᔾᔪᐊᕐᒥ. 2011. ᐃᓄᐃᑦ ᓂᕿᓂᑦ (ᐊᔪᕐᓴᖃᑦᑕᓂᕐᒥ) ᐊᔪᕐᓴᖃᑦᑕᖏᓐᓂᕐᒥ ᑲᓇᑕᒥ: ᖃᐅᔨᓴᕐᓂᖅ 
ᐊᑑᑎᒍᓐᓇᕐᓂᖏᓐᓂᒃ ᐊᒻᒪᓗ ᐊᑑᑎᖃᖃᑦᑕᕐᓂᖏᓐᓂᒃ ᐊᑐᐊᒐᑦ.

ᑕᑯᑎᑦᑎᒋᐊᕈᑎᖏᑦ ᓂᕿᓂᑦ ᐊᔪᕐᓴᖃᑦᑕᓂᕐᒥᒃ 
ᓄᓇᕗᒥ 

ᑐᑭᓯᑎᑦᑎᒋᐊᕈᑏᑦ

ᐅᖓᑖᓃᑦᑐᑦ 70 ᐳᓴᓐ ᓄᓇᕗᒻᒥᐅᑦ ᐃᓄᐃᑦ ᓂᕿᓂᑦ ᐊᔪᕐᓴᖃᑦᑕᕐᖓᑕ. 
ᓂᕿᓂᑦ ᐊᔪᕐᓴᖃᑦᑕᕐᓂᖅ ᐃᒫᒃ ᑐᑭᖃᕐᖓᑦ ᑳᖃᑦᑕᕐᓂᖅ ᐅᕝᕙᓘᓐᓃᑦ 
ᐆᒻᒪᑦᑎᐊᕆᓐᓇᖅᑐᓂᑦ ᓂᕿᑖᖃᑦᑕᕈᓐᓇᖏᓐᓂᖅ ᐊᒻᒪᓗ ᐃᓕᖅᑯᓯᑦᑎᓐᓂᒃ 
ᓂᕿᒋᔭᐅᒐᔪᓲᓂᑦ ᓂᕿᑖᖃᑦᑕᕈᓐᓇᖏᓐᓂᖅ. ᓂᕿᓂᑦ ᐊᔪᕐᓴᖃᑦᑕᕐᓂᖅ 
ᐱᓪᓚᑦᑖᖑᓪᓗᓂ ᐃᓄᓕᒫᓄᑦ ᐋᓐᓂᐊᖅᑕᐃᓕᓂᕐᒧᑦ ᐃᓱᒫᓗᓇᕐᖓᑦ ᐱᔾᔪᑎᒋᓪᓗᒍ 
ᐊᑕᓗᐊᕐᓂᖓᓄᑦ ᐃᓅᑉ ᒪᑭᒪᒍᓐᓇᕐᓂᖓᓄᑦ.

ᐆᒻᒪᑦᑎᐊᕆᓐᓇᖅᑐᓂᑦ ᓂᕆᔭᔅᓴᖃᖃᑦᑕᙱᓗᐊᕐᓂᖅ ᓈᒻᒪᖏᑦᑐᓂᑦ 
ᐊᑑᑎᑎᑦᑎᒍᓐᓇᕐᖓᑦ ᑎᒥᒧᑦ ᐃᓱᒪᒧᓪᓗ. ᖃᐅᔨᓴᕈᑕᐅᓯᒪᔪᑦ ᑕᑯᔾᔪᑕᐅᓯᒪᒻᒪᑕ 
ᐊᑦᑐᐊᓂᖏᓐᓂᒃ ᓂᕿᓂᑦ ᐊᔪᕐᓴᖃᑦᑕᕐᓂᖅ ᐊᒻᒪᓗ ᐊᒥᓲᓂᕐᓴᐅᖃᑦᑕᕐᓂᖏᓐᓂᒃ 
ᐊᒥᓱᕐᔪᐊᕌᓘᕙᑦᑐᑎᒃ ᐆᒻᒪᑎᕐᓗᑦᑐᑦ, ᑎᒥᒃᑯᑦ ᐊᐅᖏᑎᒍᑦ ᓱᑲᖃᑦᑕᓗᐊᕐᐸᑦᑐᑦ, 
ᑭᒍᑎᕐᓗᖃᑦᑕᖅᑐᑦ ᐊᒻᒪᓗ ᓄᒫᓱᓗᐊᖃᑦᑕᖅᑐᑦ. ᖁᐃᓂᓗᐊᕐᓂᖅ ᐊᑦᑐᐊᒻᒥᔪᖅ 
ᓂᕆᑦᑎᐊᖃᑦᑕᖏᓐᓂᕐᒧᑦ. 

ᓄᓇᕗᑦ ᐊᒥᓲᓂᕐᐹᖑᓪᓗᑎᒃ ᐱᐊᕋᖅᑖᖃᑦᑕᖅᑐᑦ ᐃᓅᓱᓐᓂᕐᐹᖑᓪᓗᑎᒃ 
ᐊᓈᓇᕈᕐᐸᑦᑐᑦ ᑲᓇᑕᒥ. ᓂᕿᓂᑦ ᐊᔪᕐᓴᖃᑦᑕᕐᓂᖅ ᓈᒻᒪᖏᑦᑐᓂᑦ 
ᐊᑑᑎᑎᑦᑎᕙᑦᑐᖅ ᓇᔾᔨᔪᓄᑦ ᐊᕐᓇᓄᑦ ᐱᐊᕋᖏᓐᓄᓪᓗ. ᑳᖃᑦᑕᕐᓂᖅ ᓇᔾᔨᓪᓗᓂ 
ᖃᓄᐃᒍᑕᐅᔪᓐᓇᖅᑐᖅ ᐃᕐᓂᐊᕆᔪᒫᖅᑕᖓᓄᑦ ᐊᒻᒪᓗ ᓯᕕᑐᔪᒨᖓᔪᓂᑦ 
ᓈᒻᒪᖏᑦᑐᓂᑦ ᐋᓐᓂᐊᓇᖅᑐᓂᑦ ᐊᑐᕈᑕᐅᔪᓐᓇᖅᑐᓂ ᑕᒪᒃᑮᓐᓄᑦ ᐊᓈᓇᐅᔪᒧᑦ 
ᕿᑐᕐᖓᖓᓄᓪᓗ.
 
ᓱᕈᓰᑦ ᐃᓱᒪᖏᑕ, ᐃᓕᑉᐸᓪᓕᐊᓂᖏᑕ ᐊᒻᒪᓗ ᐃᓱᒪᖃᐅᓯᖏᓐᓄᑦ 
ᐃᓅᖃᑎᖏᓐᓄᑦ ᐱᕙᓪᓕᐊᓂᕆᓲᖏᑦ ᐊᑦᑐᖅᑕᐅᑲᒻᒪᒍᑎᒋᓲᕆᒻᒪᒋᑦ ᓂᕿᓂᑦ 
ᐊᔪᕐᓴᖃᑦᑕᓂᕐᒧᑦ. ᐃᓄᓐᓄᑦ, ᐊᑑᑎᕙᑦᑐᑦ ᓂᕿᓂᑦ ᐊᔪᕐᓴᖃᑦᑕᓂᕐᒧᑦ 
ᐊᓪᓛᑦ ᑎᑭᐅᑎᓲᑦ ᐃᓕᖅᑯᓯᖅᑎᒍᑦ ᒪᑭᒪᒍᓐᓇᕐᓂᖓᓄᑦ ᐱᔾᔪᑎᒋᓪᓗᒍ 
ᑐᙵᕕᓪᓚᕆᐅᓂᖏᓐᓄᑦ ᓄᓇᑦᑎᓐᓂ ᓂᕿᑖᖑᕙᑦᑐᑦ ᐃᓕᖅᑯᓯᕐᒧᑦ, 
ᓄᓇᖅᑲᑎᒌᓄᑦ ᐃᓕᓴᕐᓇᕈᑎᖏᓐᓄᓪᓗ.

1,734 CHILDREN
IN NUNAVUT DO NOT HAVE 
ANY FOOD FOR AT LEAST 

ONE DAY EACH YEAR



ᐅᓂᐅᕐᓯᓯᒪᓂᖓ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᑲᔫᑎᐅᑉ ᓂᕿᓂᑦ ᐊᔪᕐᓴᖃᑦᑕᓂᕐᒥᒃ ᓂᕿᓂᑦ ᐊᐅᓚᑦᑎᒍᑎᖃᖃᑦᑕᓂᕐᒧᑦ ᐱᕙᓪᓕᐊᓂᖅ

ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᑲᓇᑕᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔫᑎᐅᓪᓗᓂ ᐱᓕᕆᐊᕆᒻᒪᒍ ᐃᑲᔫᑕᐅᒍᒫᕐᓂᐊᕐᓯᒪᓪᓗᓂ 
ᐅᑭᐅᖅᑕᖅᑐᒥᐅᓄᑦ ᐅᖓᓯᑦᑐᒥᐅᑕᕐᓄᑦ ᓄᓇᓕᓐᓄᑦ ᐋᖅᑭᑎᐊᕐᓯᒪᓂᕐᓴᒥᒃ  ᐊᑐᐃᓐᓇᖃᖃᑦᑕᓂᕐᒥᒃ ᐱᕈᖅᑐᒥᓂᕐᓂᑦ 
ᐆᒻᒪᑦᑎᐊᕆᓐᓇᖅᑐᓂᑦ ᓂᕿᓂᑦ. ᕿᑭᖅᑕᓂᒃᑯᑦ ᑕᐃᒫᔅᓴᐃᓐᓇᖅ ᐊᖏᖃᑎᓖᑦ ᑎᑎᕋᖅᑕᐅᓯᒪᔪᒥᒃ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ 
ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᑦ ᑲᓇᑕᒥ ᐅᓂᐅᕐᓯᓯᒪᓂᖏᓐᓂᒃ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᑲᓇᑕᒥ. ᑕᐃᒫᔅᓴᐃᓐᓇᖅ 
ᓯᕗᓪᓕᐅᖃᑦᑕᕐᓯᒪᔪᑎᑐᑦ ᐃᑲᔫᑎᐅᖃᑦᑕᕐᓯᒪᔪᑦ, ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒧᑦ ᐅᓂᐅᕐᓯᓯᒪᒻᒪᑦ ᐊᑑᑎᒋᔪᒫᕐᓂᐊᕐᓯᒪᔭᖓᓂᒃ.

ᐅᓂᐅᕐᓯᓯᒪᓂᖓ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᑲᔫᑎᐅᑉ ᒪᑯᓂᖓ ᐃᓚᖃᖅᑯᖅ

• ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᑲᔫᑎᖃᖃᑦᑕᖏᑦᑐᖅ ᐊᖑᓇᓱᖃᑦᑕᓂᕐᒧᑦ, ᐃᖃᓗᒐᓱᖃᑦᑕᓂᕐᒧᑦ ᐊᒻᒪᓗ ᐊᖑᓇᓲᑎᓄᑦ 
ᓱᓇᒃᑯᑖᓄᑦ ᐊᐅᓚᔾᔪᑎᐅᕙᑦᑐᓄᑦ ᐱᓇᐃᓗᑕᐅᓕᕐᐸᑦᑐᓂ ᐃᓄᓐᓄᑦ ᐱᕙᓪᓕᐊᒍᑕᐅᒐᔭᕋᓗᐊᖅᑎᓪᓗᒋᑦ ᓄᓇᑦᑎᓐᓂ 
ᓂᕿᓕᕆᖃᑦᑕᓂᕐᒥ

• 1 ᐳᓴᓐ ᑐᖔᓃᑦᑐᑦ ᑲᑎᑦᑐᒋᑦ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒧᑦ ᑮᓇᐅᔭᖅᑑᑎᔅᓴᑦ ᐃᑲᔫᑎᖃᕐᓯᒪᔪᑦ 
ᐊᑐᐃᓐᓇᖃᖅᑎᑦᑎᖃᑦᑕᓂᕐᒥᒃ ᓄᓇᑦᑎᓐᓃᙶᖅᑐᓂᑦ ᓂᕿᓂᑦ 

• ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᑲᔫᑎᖃᓗᐊᕐᐸᑐᕐᓕ ᑎᑭᓵᖑᕙᑦᑐᓄᑦ, ᓂᕐᔪᑎᖃᕐᕕᓐᓂᑦ−ᓴᓇᕕᓕᓐᓂᑦ ᓂᕿᑖᖑᕙᑦᑐᓂᑦ 
ᑕᒫᙵᐅᙱᖔᖅᑐᕐᓕ ᓄᓇᑦᑎᓐᓂ ᓂᕿᔅᓴᖅᑖᖑᓯᒪᔪᓂᑦ ᐊᖑᓇᓱᓐᓂᒃᑯᑦ 

• ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒧᑦ ᑐᙵᒻᒪᑦ ᓂᐅᕐᕈᑎᖃᕐᕕᒻᒥ−ᐊᐅᓚᓂᐅᔪᒥᒃ ᐊᑐᖅᑕᐅᕙᑦᑐᒥᒃ ᓂᕿᓂᑦ ᑲᒪᔾᔪᑕᐅᕙᑦᑐᒥᒃ 
ᓴᓇᔭᐅᓯᒪᔪᖅᑎᑐᑦ ᐃᒫᒃ ᑕᑯᓐᓈᖅᑕᐅᖔᕋᓂ ᑭᓇᑐᐃᓐᓇᕐᒧᑦ ᐱᔪᓐᓇᐅᑎᐅᒐᔪᑦᑐᑎᑐᑦ 

• ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᓴᐳᔾᔨᓯᒪᔪᖅ ᐃᓚᐅᔪᒪᓂᕆᕙᑦᑕᖏᓐᓂᒃ ᓂᐅᕕᕐᕕᐅᕙᑦᑐᑦ ᐃᓄᓕᒫᓄᑦ 
ᓴᖅᑭᖅᑕᐅᖃᑦᑕᕋᑎᒃ ᑐᑭᖏᑦ ᐊᖏᖃᑎᒌᒍᑎᖏᑕ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ 
ᐃᖅᑲᓇᐃᔭᕐᕕᖁᑎᓖᑦ ᐃᑲᔫᓯᐊᖅᑖᐸᑦᑐᑦ ᑖᒃᑯᓇᙵᑦ ᐃᑲᔫᑎᓂᑦ 

• ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᓂᐅᕐᕕᕐᕕᖁᑎᓕᓐᓂᒃ ᐊᑐᕈᓐᓇᑎᑦᑎᕙᑦᑐᑦ ᐋᖅᑭᑎᐊᕐᓯᒪᙱᑦᑐᒥᒃ ᐱᔪᓐᓇᐅᑎᖃᕐᓂᕐᒥᒃ 
ᓂᕿᓂᑦ ᐊᑭᓕᕐᓱᐃᖃᑦᑕᓂᕐᒥᒃ ᖃᐅᔨᓴᖅᑕᐅᑦᑎᐊᖃᑦᑕᕋᑎᒃ ᐊᒻᒪᓗ ᓈᓴᖅᑕᐅᓪᓚᑦᑖᖃᑦᑕᕋᑎᒃ ᖃᐅᔨᒪᑦᑎᐊᕈᑎᔅᓴᖏᓐᓂᒃ 
ᐃᓘᓐᓇᖓᓂᒃ ᐃᑲᔫᑎᖃᕋᓗᐊᕐᒪᖔᑕ ᐃᑲᔫᑎᒋᔪᒫᕐᓂᐊᕐᓯᒪᔭᖏᓐᓂᒃ ᓂᐅᕕᕆᐊᕐᐸᑦᑐᓄᑦ 

• ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᒪᐃᒋᐊᖃᖅᑎᑦᑎᕙᙱᒻᒪᑕ ᑕᒪᐅᖓ ᑎᑭᑎᑕᐅᓯᒪᔪᑦ ᐅᓯᔭᐅᔾᔪᑎᒥᓂᖏᑕ ᐊᑭᖏᑦ 
ᓂᕿᑦ ᐊᒻᒪᓗ ᑮᓇᐅᔾᔭᒍᑎᒋᕙᑦᑕᖏᑕ ᐊᒥᓲᓂᖏᑦ ᓂᐅᕕᕐᕕᖁᑎᓖᑦ ᐃᓄᓕᒫᓄᑦ ᓴᖅᑭᖅᑕᐅᖃᑦᑕᖁᓪᓗᒋᑦ ᑕᐃᒫᒃ 
ᑐᑭᓯᔭᐅᓪᓚᑦᑖᕈᓐᓇᖃᑦᑕᖏᑦᑐᑦ ᐃᑲᔫᑏᑦ ᐃᑲᔫᑕᐅᓐᓂᕋᓗᐊᕐᒪᖔᑕ ᓂᐅᕕᕆᐊᕐᐸᑦᑐᓄᑦ 

• ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᑲᔫᑎ ᐋᖅᑭᓯᒪᓂᖓ ᐊᕕᑦᑐᕐᓯᒪᒻᒪᑦ ᐊᐅᓚᑕᐅᖃᑦᑕᕐᓂᖓᓄᑦ ᐊᔾᔨᒌᙱᑐᒡᒍᑎᓄᑦ 
ᒐᕙᒪᒃᑯᓐᓂ ᐊᓪᓚᕝᕕᐅᔪᓄᑦ ᖃᓪᓗᓈᑦ ᓄᓇᖓᓐᓂᒥᐅᑕᕐᓄᑦ

ᓂᕿᓂᑦ ᐊᐅᓚᑦᑎᒍᑎᖃᕐᓂᖅ ᐃᓄᓐᓄᑦ ᐃᒫᒃ ᑐᑭᖃᕐᖓᑦ ᐱᔪᓐᓇᐅᑎᖃᕐᓂᖅ ᓂᕿᑦᑎᐊᕙᓐᓂᑦ ᓄᓇᑦᑎᓐᓂ−ᐱᔭᐅᓯᒪᔪᓂᑦ 
ᓂᕿᑖᖃᑦᑕᕈᓐᓇᕐᓂᖅ. ᓄᓇᕗᒥ ᐃᒫᒃ ᑐᑭᓕᒃ ᓄᓇᑦᑎᓐᓂᑦ ᓂᕿᑖᖑᓯᒪᔪᑦ. ᐊᖑᓇᓱᑦᑏᑦ ᐊᑑᑎᖃᓪᓚᕆᑦᑐᒥᒃ ᐃᖅᑲᓇᐃᔮᖃᖃᑦᑕᕐᖓᑕ 
ᐃᓄᐃᑦ ᓂᕿᖏᓐᓂᒃ ᐊᐅᓚᑦᑎᖃᑦᑕᓂᕐᒥᒃ. ᓄᓇᑦᑎᓐᓃᙶᖅᑐᓂᑦ ᓂᕿᖃᖅᑎᑦᑎᕙᒻᒪᑕ ᓂᕆᒍᑕᐅᕙᑦᑐᑎᒃ ᓄᓇᖅᑲᑎᒌᓄᑦ, 
ᐆᒪᑎᑦᑎᒍᑕᐅᕙᑦᑐᓂ ᐃᓄᐃᑦ ᐃᓕᖅᑯᓯᖅᑎᒍᑦ ᐱᓕᕆᔾᔪᓯᖏᓐᓂᒃ ᐊᒻᒪᓗ ᑲᔪᓯᑎᑦᑎᕙᓪᓕᐊᖏᓐᓇᐸᑦᑐᑎᒃ ᓄᓇᑦᑎᓐᓂ 
ᒪᑭᒪᒍᑕᐅᕙᑦᑐᓂᑦ.

ᐃᓄᐃᑦ ᓂᕿᓂᑦ ᐊᐅᓚᑦᑎᖃᑦᑕᕐᓂᖏᑦ ᐃᒫᒃ ᑐᑭᓕᒃ:

• ᐱᔪᓐᓇᐅᑎᖃᕐᓂᖅ ᓂᕿᑦᑎᐊᕙᓐᓂᒃ ᐆᒻᒪᑦᑎᐊᕆᓐᓇᖅᑐᓄᑦ ᓂᕿᓄᑦ

• ᐱᔪᓐᓇᐅᑎᖃᕐᓂᖅ ᐃᓕᖅᑯᓯᑦᑎᓐᓅᖓᔪᓂᑦ ᓂᕿᓂᑦ 

• ᐱᔪᓐᓇᐅᑎᖃᕐᓂᖅ ᓂᕿᓄᑦ ᐊᖑᓂᑦᑕᐅᓯᒪᔪᓄᑦ ᐊᕙᑎᑦᑎᓐᓄᑦ ᓈᒻᒪᑦᑐᒥᒃ ᐊᑐᖅᑐᑎᒃ ᐊᒻᒪᓗ 
ᐊᑐᖅᑕᐅᖏᓐᓇᕈᓐᓇᓂᐊᖅᑐᑎᒍᑦ ᐱᓕᕆᔾᔪᓯᐅᕙᑦᑐᑎᒍᑦ ᑕᐃᒫᒃ ᐊᔪᕆᕐᓯᐅᔾᔭᐅᓯᒪᒻᒪᑕ ᓄᓇᕗᑦ ᐊᖏᖃᑎᒌᒍᑎᖏᑎᒍᑦ 
ᐊᒻᒪᓗ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᓯᒃᑯᑦ 

• ᐱᔪᓐᓇᐅᑎᖃᕐᓂᖅ ᓂᕐᔪᓯᕆᖃᑦᑕᓂᕐᒥᒃ ᐱᔪᓐᓇᐅᑎᖃᕈᑕᐅᓂᐊᖅᑐᒥᒃ ᓄᓇᓕᓐᓄᑦ ᐊᒻᒪᓗ ᐊᐅᓚᒍᑕᐅᓂᐊᖅᑐᒥᒃ ᓄᓇᖏᓐᓂ 
ᒪᑭᒪᒍᑎᒋᕙᑦᑕᖏᓐᓄᑦ 

ᕿᑭᖅᑕᓂᒃᑯᑦ ᐊᑐᕈᒪᓯᒪᒻᒪᑕ ᑐᑭᖓᓂᒃ ᓂᕿᓂᑦ ᐊᐅᓚᑦᑎᒍᑎᖃᕐᓂᕐᒥᒃ ᐊᑐᙱᖔᕐᓗᑎᒃ ᐆᒥᖓ ᓂᕿᓂᑦ ᐊᔪᕐᓴᖃᑦᑕᖏᓐᓂᖅ 
ᐱᔾᔪᑎᒋᓪᓗᒍ ᓂᕿᓂᑦ ᐊᐅᓚᑦᑎᒍᑎᖃᕐᓂᖅ ᐃᒫᒃ ᑐᑭᖃᕐᓂᓴᐅᒻᒪᑦ ᐃᓕᖅᑯᓯᖅᑎᒍᑦ ᐊᒻᒪᓗ ᓄᓇᖅᑲᑎᒌᑦ−ᐃᓱᒪᐅᓯᖏᓐᓂᒃ 
ᐱᓇᓱᐊᕈᑎᖃᕐᓂᕐᒥᒃ ᓂᕿᓕᕆᖃᑦᑕᓂᕐᒧᑦ. ᓂᕿᓂᑦ ᐊᐅᓚᑦᑎᒍᑎᖃᕐᓂᖅ ᐃᓚᓕᐅᔾᔨᓯᒪᒻᒪᑦ ᐃᓄᐃᑦ ᖃᐅᔨᒪᔭᖏᓐᓂᒃ, ᐅᖃᐅᓯᖓᓐᓂᒃ, 
ᐃᓕᖅᑯᓯᐅᑉ ᑲᔪᓯᑎᑕᐅᓂᖓᓂᒃ ᐊᒻᒪᓗ ᓄᓇᖅᑲᑎᒌᑦ ᓇᒻᒥᓂᖅ−ᒪᑭᑕᓂᖏᓐᓂᒃ. ᐃᑲᔪᕐᓱᐃᔾᔪᑎᖃᕐᓂᖅ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒥᒃ 
ᑕᑯᑎᑦᑎᒻᒪᑦ ᑲᑦᑐᖓᐃᕐᓯᒪᒍᑎᖃᕐᓂᖏᓐᓂᒃ ᐃᓱᒪᒋᔪᓐᓇᐃᖅᑎᒌᓐᓂᕐᒧᑦ.

“ᖃᐅᔨᔪᔪᒍᑦ [ᐊᐅᓚᑦᑎᔩᑦ] ᓇᓗᓇᐃᕐᓯᓯᒪᙱᒻᒪᑕ ᐅᑭᐅᖅᑕᖅᑐᒥ ᓂᐅᕕᕐᕕᖁᑎᓖᑦ 
ᐃᑲᔫᑎᓂᑦ ᐃᑲᔫᓯᐊᖅᑖᑎᑦᑎᒍᑎᖃᖃᑦᑕᕋᓗᐊᕐᒪᖔᑕ ᓂᐅᕕᕆᐊᕐᐸᑦᑐᓄᑦ.”  

ᑕᒻᒪᕐᓯᒪᔪᕐᓯᐅᖅᑎᕐᔪᐊᖅ ᑲᓇᑕᒥ, 2014

ᖃᓄᖅ ᑐᑭᖃᕐᖓᑦ ᓄᓇᖓᓐᓂ ᓂᕿᑖᖑᓯᒪᔪᑦ ᐃᓄᓐᓄᑦ?

ᐸᐅᕐᖓᐃᑦ/ᑭᖑᑕᖏᕐᓇᐃᑦ, ᕿᓚᓗᒐᐃᑦ ᑑᒑᓖᑦ, ᓇᑦᑏᑦ, ᐊᐃᕖᑦ, ᕿᓚᓗᒐᐃᑦ, ᑐᑦᑐᐃᑦ, 
ᐃᖃᓗᒃᐲᑦ, ᓇᓄᐃᑦ ᐊᒻᒪᓗ ᖃᓄᐃᑦᑐᑐᐃᓐᓇᑦᑎᐊᑦ ᑎᒻᒥᐊᑦ ᑕᒪᐅᖓ ᑎᑭᑉᐸᑦᑐᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ. ᐊᑐᓕᖁᔨᔾᔪᑕᐅᓯᒪᔪᑦ ᐋᖅᑭᒋᐊᖅᑕᐅᖁᓪᓗᒍ ᓂᕿᑦᑎᐊᕙᓕᕆᔾᔪᑕᐅᕙᑦᑐᖅ ᐅᑭᐅᖅᑕᖅᑐᒧᑦ ᑲᓇᑕᒥ ᐃᑲᔫᑎ. 2016

76 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 



ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᑎᒍᑦ ᐅᑉᐱᕆᔭᖏᑦ

ᐃᓄᐃᑦ ᓂᕿᖏᑦ ᑐᙵᕕᓪᓚᕆᐅᒻᒪᑕ ᐃᓄᐃᑦ ᐃᓕᖅᑯᓯᖓᓐᓄᑦ, ᑐᙵᕕᖃᕐᐸᑦᑐᑎᒃ ᐊᑐᖃᑦᑕᖅᑐᑎᒃ ᐃᓄᐃᑦ ᐅᖃᐅᓯᖓᓐᓂᒃ 
ᐃᓕᓐᓂᐊᑎᑦᑎᓂᐊᕋᒥᒃ ᐱᖅᑯᓯᖅᑎᒍᑦ ᖃᐅᔨᒪᔭᖏᓐᓂᒃ ᒪᑯᓄᖓ ᑐᕌᖓᔪᓂᑦ ᐊᖑᓇᓱᖃᑦᑕᕐᓂᖅ, ᑲᑐᑎᖃᑦᑕᕐᓂᖅ, ᓂᕿᓕᕆᖃᑦᑕᕐᓂᖅ 
ᐊᒻᒪᓗ ᓂᕆᖃᑦᑕᕐᓂᖅ ᓄᓇᖓᓐᓃᙶᕐᓯᒪᔪᓂᑦ ᓂᕿᓂᑦ. 

ᐃᓄᐃᑦ ᐃᓕᖅᑯᓯᖓᓐᓂ ᐅᑉᐱᕆᔭᖏᓐᓂᒃ ᖃᐅᔨᑎᑦᑎᒍᑎᖃᖃᑦᑕᕐᓂᖅ. ᖃᐅᔨᓴᖅᑐᓕᕆᓂᕐᒥ ᖃᐅᔨᓯᒪᔪᑦ ᐃᓄᐃᑦ ᐊᖑᓇᓱᑦᑏᑦ 
ᓂᕆᑎᑦᑎᑐᐃᓐᓇᖃᑦᑕᖏᒻᒪᑕ ᐃᓚᔮᖏᓐᓂᒃ ᐊᖑᓂᑦᑕᒥᓂᖏᓐᓂᒃ, ᑭᓯᐊᓂᓕᑦᑕᐅᖅ ᓂᕆᑎᑦᑎᕙᒻᒪᑕ ᓄᓇᖅᑲᑎᒐᓴᖏᓐᓂᒃ 
ᐊᓯᖏᓐᓂᓪᓗ ᓂᕿᑖᕆᐊᓕᓐᓂᑦ. ᐃᓚᖏᓐᓂᑦ ᖃᐅᔨᓴᕈᑕᐅᓯᒪᔪᓂᑦ ᖃᐅᔨᓯᒪᔪᑦ ᑕᐃᒫᒃ ᓂᕿᑖᖅᑎᑦᑎᖃᑦᑕᕐᓂᖅ ᒪᑭᒪᔾᔪᑎᖏᓐᓂᒃ 
ᓂᕿᑖᖅᑎᑦᑎᒍᑕᐅᒋᐊᒃᑲᓂᕐᐸᒻᒪᑦ ᓂᕿᑖᕆᐊᖃᕐᐸᑦᑐᓂᑦ ᐃᓄᓕᕆᔨᒃᑯᓐᓂᑦ ᓂᖃᐃᓲᑎᑖᙱᖔᕐᓗᑎᒃ.

ᓄᓇᖓᓐᓃᙶᕐᓯᒪᔪᑦ ᓂᖀᑦ ᑐᙵᕕᐅᒻᒪᑕ ᐃᓄᐃᑦ ᐃᓕᖅᑯᓯᖏᓐᓄᑦ. ᐆᒪᑎᑦᑎᒍᑕᐅᒃᑲᓐᓂᖃᑦᑕᕐᖓᑦ 
ᐊᖑᓇᓱᖃᑦᑕᓂᕐᒥᒃ 

• ᐱᔪᓐᓇᕐᓯᑎᑦᑎᕙᑦᑐᖅ ᐃᓄᓐᓂᑦ ᐱᓇᓱᐊᕋᔅᓴᖃᖅᑎᑦᑎᕙᑦᑐᑎᒃ ᓄᓇᖓᓐᓂ ᓂᕿᔅᓴᓂᖃᑦᑕᓂᐊᕐᖓᑕ ᐊᒻᒪᓗ 
ᓂᕿᓕᕆᖃᑦᑕᓂᐊᕐᖓᑕ ᐃᓕᖅᑯᓯᖅᑎᒍᑦ ᐊᑐᑦᑎᐊᕐᓗᑎᒃ ᐆᒻᒪᑦᑎᐊᕆᓐᓇᖅᑐᓂᑦ ᓂᕿᓂᑦ 

• ᐃᓕᑎᑦᑎᒍᑕᐅᕙᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ

• ᐊᑐᖅᑎᑦᑎᒋᐊᒃᑲᓐᓂᕐᐸᑦᑐᖅ ᖃᐅᔨᒪᔭᖏᓐᓂᒃ, ᐃᓕᓯᒪᔭᖏᓐᓂᒃ ᐅᖃᐅᓯᖏᓐᓂᓪᓗ ᐊᑐᖅᑕᐅᕙᑦᑐᓂᑦ 

• ᐆᒪᑎᑦᑎᒍᑕᐅᖏᓐᓇᐸᑦᑐᓂ ᐃᓄᓐᓂᑦ ᓯᕗᓕᕐᓯᖃᑦᑕᓂᕐᒥᒃ ᓄᓇᕗᒥ ᐆᒪᔪᓕᕆᖃᑦᑕᓂᕐᒧᑦ ᐊᐅᓚᑦᑎᔨᐅᓂᕐᒥᒃ 

• ᓴᐳᔾᔨᕙᑦᑐᖅ ᐃᓄᐃᑦ ᐃᓕᖅᑯᓯᖅᑎᒍᑦ ᐱᖅᑯᓯᖏᓐᓂᒃ ᐅᑉᐱᕆᔭᖏᓐᓂᓪᓗ ᐊᖑᓇᓱᓐᓂᕐᒨᖓᔪᓂᑦ, 
ᓂᕿᓕᕆᖃᑦᑕᓂᕐᒨᖓᔪᓂᑦ ᐊᒻᒪᓗ ᑲᑐᑎᖃᑦᑕᓂᕐᒥᒃ

ᕿᑭᖅᑕᓂᒃᑯᑦ ᑕᑯᓐᓇᙳᐊᕐᖓᑕ ᓄᓇᕗᒻᒥᑦ ᓄᓇᖓᓐᓂᑦ ᓂᕿᔅᓴᖅᑖᖑᕙᑦᑐᑦ ᐊᑐᐃᓐᓇᐅᑦᑎᐊᖃᑦᑕᕐᓗᑎᒃ ᐃᓱᒪᕐᓲᑕᐅᖃᑦᑕᕐᓗᑎᒃ 
ᐃᓚᒌᓄᑦ ᐊᒻᒪᓗ ᐊᖑᓇᓱᖃᑦᑕᕐᓂᖅ ᐃᓅᓯᕆᔭᐅᓗᓂ. ᑐᕌᒐᖃᖅᑐᒍᑦ ᐃᓄᓕᒫᑦ ᕿᑭᖅᑕᓂ ᓄᓇᓖᑦ ᐋᖅᑭᓯᒪᑦᑎᐊᖅᑐᒥᒃ 
ᐊᒻᒪᓗ ᓯᕕᑐᔪᒨᖓᔪᒥᒃ ᓄᓇᑦᑎᓐᓂ ᓂᕿᔅᓴᓂᖃᑦᑕᖁᓪᓗᒋᑦ ᓄᓇᖓᓐᓂ. ᕿᑭᖅᑕᓂᒃᑯᑦ ᐃᓱᒪᒋᔭᓖᑦ ᑕᒪᑐᒥᖓ 
ᐅᔾᔨᕐᓇᕈᑎᓪᓗᐊᑕᐅᓂᖓᓂᒃ ᑎᑭᐅᑎᒍᑎᔅᓴᐅᓪᓗᓂ ᓂᕿᓂᑦ ᐊᐅᓚᑦᑎᒍᑎᖃᕐᓂᕐᒧᑦ ᐃᓱᒪᒋᔪᓐᓇᐃᖅᑎᒌᓐᓂᒧᓪᓗ ᐅᑭᐅᖅᑕᖅᑐᒥ. 
ᐃᓚᖓᑦ ᖃᐅᔨᒪᑦᑎᐊᕈᑕᐅᓂᐊᖅᑐᖅ ᓄᓇᖓᓐᓂ ᓂᕿᔅᓴᖅᑖᖃᑦᑕᕈᓐᓇᓂᕐᒧᑦ ᐃᑲᔪᖅᑕᐅᓗᑎᒃ ᐊᖑᓇᓱᑦᑏᑦ ᐊᒻᒪᓗ ᐃᑲᔪᕐᓗᒋᑦ 
ᐃᓕᓐᓂᐊᑎᑦᑎᑎᓪᓗᒋᑦ ᐃᓕᓯᒪᔭᖏᓐᓂᒃ ᑭᖑᕚᕆᓂᐊᖅᑕᑎᓐᓄᑦ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 2018. ᖃᐅᔨᓴᕐᓂᖅ ᑕᕆᐅᕐᒥᐅᑕᕐᓂᑦ ᐊᖑᓇᓱᖃᑦᑕᓂᕐᒥᒃ ᓂᕿᔅᓴᖃᑦᑎᐊᖃᑦᑕᕆᐊᖃᕐᓂᖅ ᐱᔾᔪᑎᒋᓪᓗᒍ ᐅᑭᐅᖅᑕᖅᑐᒥ ᑲᓇᓐᓇᕐᒥ. ᐅᓂᒃᑳᓕᐊᖑᓯᒪᔪᑦ ᐊᑑᑎᓂᕆᕙᑦᑕᖏᑕ 
ᒪᑭᒪᔾᔪᑕᐅᕙᑦᑐᑦ ᑐᓂᔭᐅᒍᒫᕐᓂᐊᖅᑐᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᑐᑭᒧᐊᒍᑎᔅᓴᐃᑦ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ.

60%

60

8 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 



ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ 
ᐊᖑᓇᓱᖃᑦᑕᖅᑐᓕᕆᓂᖅ 

ᖃᓄᖅ ᑎᑭᐅᑎᒍᓐᓇᕐᒪᖔᑦᑕ ᓂᕿᓂᑦ 
ᐊᐅᓚᑦᑎᔾᔪᑎᖃᕐᓂᕐᒧᑦ  

ᓄᓇᕗᑦ ᐊᖏᖃᑎᒌᒍᑎᖏᑦ ᐃᓄᓐᓂᑦ ᐊᐅᓚᑦᑎᒍᓐᓇᑎᑦᑎᕙᒻᒪᑦ ᓄᓇᑦᑎᓐᓂᒃ, 
ᐃᒪᑦᑎᓐᓂᒃ ᐃᓗᓕᖏᓐᓂᓪᓗ ᑕᒫᓂᒥᐅᓂᑦ ᐃᓚᒋᔭᐅᓪᓗᑎᒃ ᓂᕐᔪᑏᑦ. ᐊᖏᖃᑎᒌᒍᑏᑦ 
ᑎᑎᕋᕐᓯᒪᒋᓪᓗᑎᒃ ᓇᓗᓇᐃᕐᓯᒪᓪᓚᕆᑦᑐᓂᑦ ᐆᒪᔪᓕᕆᔾᔪᓯᐅᖃᑦᑕᓂᐊᖅᑐᓂᑦ ᓴᐳᔾᔨᔪᓂᑦ 
ᐋᖅᑭᐅᒪᑎᑦᑎᒍᑕᐅᓂᐊᖅᑐᓂᓪᓗ ᐅᑭᐅᖅᑕᖅᑐᒥᐅᓂᑦ ᐆᒪᔪᓂᑦ.

ᐊᕙᑎᓕᕆᓂᕐᒥ ᐊᐅᓚᑦᑎᔨᐅᓂᖅ ᐃᓚᒋᔭᐅᓪᓚᑦᑖᕐᖓᑦ ᐃᓄᐃᑦ ᐃᓕᖅᑯᓯᖓᓐᓂ ᐅᑉᐱᕆᔭᖏᓐᓄᑦ. 
ᐊᕙᑎᓕᕆᓂᕐᒥᒃ ᓴᐳᔾᔨᓂᖅ ᐱᐅᕐᓱᐊᓂᕐᓗ ᐃᒫᒃ ᑐᑭᑲᐃᓐᓇᕐᓯᒪᒻᒪᑦ ᐊᑐᖅᑕᐅᖏᓐᓇᖃᑦᑕᕐᓗᑎᒃ 
ᓄᓇᖓ ᐃᒪᖓᓗ ᐊᒻᒪᓗ ᐱᕙᓪᓕᐊᑦᑎᐊᕐᓗᓂ ᐊᖑᓇᓱᖃᑦᑕᖅᑐᓕᕆᓂᖅ.

ᐃᓄᓐᓄᑦ ᐱᓇᓱᐊᕈᑕᐅᓲᖅ ᓴᐳᔾᔨᓂᕐᒥᒃ−ᐃᓱᒪᖃᐅᓯᕐᒥᒃ. ᐃᓄᐃᑦ ᐊᖑᓇᓱᑦᑏᑦ ᐱᐅᓯᖃᓲᖑᒻᒪᑕ 
ᐊᕙᑎᓕᕆᔨᐅᓂᕐᒥᒃ ᑲᒪᑦᑎᐊᓂᕐᒥᒃ, ᖃᐅᔨᓴᕐᐸᑦᑐᑎᒃ ᓴᐳᔾᔨᕙᑦᑐᑎᓪᓗ ᐅᑭᐅᖅᑕᖅᑑᑉ ᐊᕙᑖᓂᒃ. 
ᓂᕐᔪᑏᑦ ᓂᑲᒋᔭᐅᑦᑎᐊᓲᑦ ᐃᓘᓐᓇᓕᒫᑦᑎᐊᖏᑦ ᐆᒪᔪᒦᙶᖅᑐᑦ ᕿᓯᖏᓐᓂ/ᐊᒥᖏᓐᓂ ᑕᒪᐅᖓ 
ᐃᓇᓗᐊᖏᓐᓄᑦ ᑎᑭᑦᑐᑎᒃ ᐊᑐᖅᑕᐅᓲᖑᒻᒪᑕ.

ᐊᖑᓇᓱᖃᑦᑕᖅᑏᑦ ᐱᒻᒪᕆᐊᓘᓪᓗᓂ ᐃᓚᒋᔭᐅᑐᐃᓐᓇᖏᒻᒪᑦ ᐃᓄᐃᑦ ᐃᓕᖅᑯᓯᖓᓐᓄᑦ 
ᐅᑉᐱᕈᓲᖏᓐᓄᓪᓗ, ᑭᓯᐊᓂᓕ ᐊᑑᑎᖃᓪᓚᕆᒻᒥᒻᒪᑦ ᓄᓇᕗᒻᒥᐅᑦ ᒪᑭᒪᓇᓱᐊᕈᑎᖏᓐᓄᑦ 
ᓯᕗᓂᔅᓴᑎᓐᓂ. ᐊᖑᓇᓱᖃᑦᑕᕐᓂᖅ ᐃᓚᒋᔭᐅᒻᒪᑦ ᐊᒻᒪᓗ ᐃᓚᒋᔭᐅᓪᓗᓂ ᐱᕙᓪᓕᐊᑎᑦᑎᓂᕐᒧᑦ 
ᓴᐳᔾᔨᓂᕐᒧᑦ ᒪᑭᒪᒍᑕᐅᕙᑦᑐᓂᑦ ᐅᑭᐅᖅᑕᖅᑐᒥ. 

ᓴᐳᔾᔨᓂᕐᒧᑦ ᒪᑭᒪᓇᓱᐊᕈᑏᑦ ᐃᓄᓐᓄᑦ ᐃᒫᒃ ᑐᑭᖃᕐᖓᑦ ᒪᑭᒪᓇᓱᐊᕈᑎᑎᒍᑦ ᖃᑭᒪᓂᖅ 
ᖃᑭᒪᒍᑎᖃᖅᑐᑎᒃ ᓄᓇᖓᓐᓂ ᐱᓇᓱᐊᒐᕆᕙᑦᑕᖏᓐᓂᒃ ᓄᓇᖓᓐᓃᙶᖅᑐᓂᑦ 
ᓂᑲᒍᓱᓐᓂᖃᖅᑐᓂ (ᐃᑉᐱᒍᓱᑦᑎᐊᕐᓂᖃᖅᑐᓂ) ᐊᒻᒪᓗ ᐱᕈᒃᑲᓐᓂᕈᑕᐅᕙᑦᑐᓂ 
(ᓇᖅᑭᑎᑦᑎᕙᑦᑐᓂ) ᓄᖑᑎᑦᑎᕙᓪᓕᐊᑐᐃᓐᓇᕋᑎᒃ ᐊᕙᑖᓂᒥᐅᑕᕐᓂᑦ ᐊᒻᒪᓗ ᓄᓇᖅᑲᑎᒌᑦ 
ᐱᓕᕆᖃᑎᒌᓐᓂᕆᕙᑦᑕᖏᓐᓂᒃ. ᐃᑲᔪᕐᓂᖅ ᓴᐳᔾᔨᓂᒃᑯᑦ ᒪᑭᒪᒍᑕᐅᕙᑦᑐᓂᑦ ᐃᒫᒃ ᑐᑭᖃᕐᖓᑦ 
ᐃᑲᔪᕐᓂᖅ ᓴᐳᔾᔨᕕᐅᕙᑦᑐᓂᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᒃ ᓴᓇᕕᐅᕙᑦᑐᓂᑦ ᓲᕐᓗ ᐊᖑᓇᓱᖃᑦᑕᕐᓂᖅ.  

ᐱᕈᕐᐸᓪᓕᐊᑎᑦᑎᓂᖅ ᓴᐳᔾᔨᓂᕐᒧᑦ ᒪᑭᒪᒍᑕᐅᕙᑦᑐᓂᑦ ᐊᐅᓚᔾᔪᑎᔅᓴᖃᖅᑎᑦᑎᒐᔭᖅᑐᖅ 
ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒧᑦ ᓄᓇᕗᒥ ᑐᓂᓯᓗᒋᑦ 
ᐊᖑᓇᓱᑦᑏᑦ ᐱᓕᕆᔾᔪᑎᒋᒋᐊᓕᖏᓐᓂᒃ ᓂᕿᖃᖅᑎᑦᑎᖃᑦᑕᓂᐊᕐᖓᑕ ᐃᓄᓐᓂᑦ ᓄᓇᓕᓐᓂᑦ, 
ᐊᑐᖅᑕᐅᑎᑦᑎᒋᐊᒃᑲᓐᓂᖃᑦᑕᓂᐊᕐᖓᓪᓗ ᐃᓕᖅᑯᓯᖅᑎᒍᑦ ᐱᐅᓯᕆᔭᐅᕙᑦᑐᓂᑦ ᐊᒻᒪᓗ 
ᐊᐅᓚᓂᖃᖅᑎᑦᑎᓗᓂ ᓄᓇᑦᑎᓐᓂ ᒪᑭᒪᓇᓱᐊᕈᑕᐅᕙᑦᑐᓂᑦ.

ᐊᖑᓇᓱᑦᑏᑦ ᐊᖑᓂᕐᐸᑦᑕᖏᑦ ᓄᓇᓖᑦ ᖁᐊᒃᑯᕕᖓᓐᓂᒃ ᐃᓗᓪᓕᕐᓱᐃᒍᑕᐅᖃᑦᑕᓂᐊᕐᖓᑦ 
ᓂᕆᑎᑦᑎᒍᑕᐅᖃᑦᑕᕐᓗᓂᓗ ᓄᓇᕗᒻᒥᐅᓄᑦ. ᐊᖑᓂᑦᑕᖏᓐᓃᙶᖅᑐᓪᓗ ᑭᓱᑐᐃᓐᓇᐃᑦ 
ᐊᐅᓚᒍᑕᐅᓂᐊᕆᓪᓗᑎᒃ ᓄᓇᖓᓐᓂ ᒪᑭᒪᒍᑕᐅᔭᕆᐊᓕᓐᓂᑦ. ᐊᒦᑦ, ᓄᐃᓚᔅᓴᐃᑦ, ᕿᓰᑦ, ᓴᐅᓃᑦ, 
ᓇᔾᔪᐃᑦ, ᑑᒑᓪᓗ ᐊᑑᑎᖃᓪᓚᕆᓐᓂᐊᖅᑐᑎᒃ ᓱᓇᒃᑯᑖᕈᖃᑦᑕᕐᖓᑕ ᐊᓐᓄᕌᓕᐊᖑᔪᓐᓇᖅᑐᑎᒃ, 
ᓴᓇᐅᒐᓕᐊᖑᔪᓐᓇᖅᑐᑎᒃ ᒥᕐᓱᒐᓕᐊᖑᔪᓐᓇᖅᑐᑎᓪᓗ.

• ᓄᑖᕈᖅᑎᑕᐅᒋᐊᕐᓗᑎᒃ ᐊᑐᐊᒐᐃᑦ ᐋᖅᑭᓯᒪᓂᕆᕙᑦᑕᖏᑦ ᐊᒻᒪᓗ 
ᑮᓇᐅᔭᖃᖅᑎᑦᑎᖃᑦᑕᓂᕐᒧᑦ ᐊᑐᖅᑕᐅᕙᑦᑐᑦ ᓇᓗᓇᐃᕐᓯᒪᓂᐊᕐᖓᑦ 
ᑐᑭᓯᔭᐅᓯᒪᓂᖓ ᑐᙵᕕᓪᓚᕆᐅᓂᖏᓐᓂᒃ ᐃᓄᐃᑦ ᓄᓇᖓᓐᓂ ᓂᕿᒋᕙᑦᑕᖏᑦ 
ᐃᓄᐃᑦ ᐃᓕᖅᑯᓯᖓᓐᓄᑦ, ᒪᑭᒪᔾᔪᑎᖏᓐᓄᑦ ᐊᒻᒪᓗ ᐃᓅᓯᖏᓐᓄᑦ 

• ᐱᓇᓱᐊᕈᑎᖃᕐᓗᑎᒃ ᐊᖑᓇᓱᖃᑦᑕᓂᕐᒥᒃ ᐊᐅᓚᔾᔪᑎᔅᓴᖃᖅᑎᑦᑎᓗᑎᒃ 
ᐊᑐᖅᑎᑦᑎᔪᓂᑦ ᐃᓯᖃᑦᑕᓂᕐᒧᑦ ᓄᓇᒧᑦ ᐃᒫᓄᓪᓗ  

• ᐃᒫᒍᑦ ᐊᐅᓚᔾᔪᑎᔅᓴᐃᑦ

• ᑭᓱᑐᐃᓐᓇᕐᓄᑦ ᐊᑐᖅᑕᐅᖃᑦᑕᓂᐊᕐᓗᑎᒃ ᐃᓪᓗᕐᔪᐊᑦ

• ᓂᕿᓕᕆᕖᑦ

• ᐃᓕᓐᓂᐊᑎᑦᑎᕕᔅᓴᐃᑦ ᐃᓪᓗᕐᔪᐊᑦ

• ᑮᓇᐅᔭᖃᖅᑎᑦᑎᖃᑦᑕᕐᓗᑎᒃ ᐊᖑᓇᓱᑦᑎᓂᑦ ᐊᒻᒪᓗ ᐅᐊᑦᑎᔨᐅᖃᑦᑕᓂᐊᖅᑐᓂᑦ

• ᑮᓇᐅᔾᔭᔅᓵᑦ 

• ᓱᓇᒃᑯᑖᑦ, ᓴᓇᕐᕈᑏᑦ (ᐱᓕᕆᔾᔪᑏᑦ) ᐊᒻᒪᓗ ᑕᖁᐊᔅᓴᐃᑦ (ᓱᓇᓗᑦᑖᑦ) 

• ᐃᓄᖃᕐᓄᑦ ᐃᓅᓱᑦᑐᓄᓪᓗ ᐱᓕᕆᐊᑦ

1110 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 



$144

$77



ᓄᑖᕈᖅᑎᑕᐅᒋᐊᕐᓗᑎᒃ ᐊᑐᐊᒐᐃᑦ ᐋᖅᑭᓯᒪᓂᖏᑦ ᐊᒻᒪᓗ 
ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ ᐊᑐᖅᑕᐅᕙᑦᑐᑦ  

ᕿᑭᖅᑕᓂᒃᑯᑦ ᑕᑯᓐᓇᙳᐊᖅᑕᖓᑦ ᑐᑭᒧᐊᑦᑎᑦᑎᒍᑕᐅᒻᒪᑦ ᐱᔾᔪᑎᖏᑦ ᒪᓕᑦᑐᒋᑦ ᓄᓇᕗᑦ 
ᐊᖏᖃᑎᒌᒍᑎᖏᓐᓃᑦᑐᑦ 

• ᓇᓗᓇᐃᕐᓯᒪᑦᑎᐊᓂᐊᕐᖓᑕ ᑐᑭᓯᓇᑦᑎᐊᓂᐊᕐᖓᑕᓗ ᐱᔪᓐᓇᐅᑎᖏᑦ ᓇᒻᒥᓂᖃᕐᓂᕐᒧᑦ ᐊᑐᖃᑦᑐᓂᕐᒧᓪᓗ 
ᓄᓇᖏᓐᓂᒃ ᓄᓇᒥᐅᑕᖏᓐᓂᓪᓗ, ᐊᒻᒪᓗ ᐱᔪᓐᓇᐅᑏᑦ ᐃᓄᓐᓄᑦ ᐃᓚᒋᔭᐅᖃᑦᑕᕈᓐᓇᓂᕐᒧᑦ 
ᑐᑭᑖᕈᑎᖃᖅᑐᖃᕐᓂᐊᑎᓪᓗᒍ ᐱᔾᔪᑎᓕᓐᓂᑦ ᐊᑐᖃᑦᑕᓂᕐᒥᒃ, ᐊᐅᓚᑦᑎᖃᑦᑕᓂᕐᒥᒃ ᐊᒻᒪᓗ ᓴᐳᔾᔨᖃᑦᑕᓂᕐᒥᒃ 
ᓄᓇᖓᓐᓂᒃ, ᐃᒪᖓᓐᓂᒃ ᐃᓗᓕᖏᓐᓂᓪᓗ ᑕᒫᓂᒥᐅᓂᑦ, ᐃᓚᒋᔭᐅᓪᓗᓂ ᐃᑭᖅ;

• ᐃᓄᓐᓄᑦ ᓂᕐᔪᑎᓂᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖃᖅᑎᑕᐅᓗᑎᒃ ᐊᒻᒪᓗ ᐱᔪᓐᓇᐅᑎᖃᖅᑎᑕᐅᓗᑎᒃ 
ᐃᓚᒋᔭᐅᖃᑦᑕᕈᓐᓇᓂᕐᒧᑦ ᑐᑭᑖᕈᑎᖃᖅᑐᖃᕐᓂᐊᑎᓪᓗᒍ ᐱᔾᔪᑎᓕᓐᓂᑦ ᐆᒪᔪᓂᑦ ᐊᖑᓇᓱᖃᑦᑕᓂᕐᒥᒃ;

• ᐃᓄᓐᓄᑦ ᑮᓇᐅᔭᓂᑦ ᐊᑭᓕᕐᓱᐃᔾᔪᑎᖃᖃᑦᑕᕐᓗᑎᒃ ᐊᒻᒪᓗ ᐃᓚᒋᔭᐅᔾᔪᑎᒋᓂᐊᖅᑕᖏᓐᓂᒃ 
ᐊᑐᖅᑎᑦᑎᖃᑦᑕᕐᓗᑎᒃ ᒪᑭᒪᓇᓱᐊᕈᑕᐅᔪᓐᓇᖅᑐᓂᑦ;

• ᑎᓕᐅᕆᖃᑦᑕᕐᓗᑎᒃ ᓇᒻᒥᓂᕐᓱᖃᑦᑕᖁᓗᒋᑦ ᐊᒻᒪᓗ ᐃᓕᖅᑯᓯᖅᑎᒍᑦ ᐃᓅᓯᖅᑎᒍᑦ ᒪᑭᒪᒍᑎᒋᓂᐊᖅᑕᖏᓐᓂᒃ ᐃᓄᐃᑦ;

“ᒪᓕᒐᖅᑎᒍᑦ ᐱᔪᓐᓇᐅᑎᖏᑦ ᐃᓄᐃᑦ ᐊᖑᓇᓱᖃᑦᑕᕈᓐᓇᓂᕐᒧᑦ ᓂᕐᔪᑎᓂᑦ ᐃᖏᕐᕋᑎᐊᕐᓗᑎᒃ ᐱᖅᑯᓯᖏᑎᒍᑦ ᐅᓪᓗᒥᒧᑦ 
ᐊᑐᖅᑕᐅᖃᑦᑕᕈᓯᖏᓐᓄᑦ” (ᐃᓛᒃᑯᑦ 5.1.2)

“ᐊᑑᑎᖃᑦᑎᐊᖅᑐᒥᒃ ᐊᐅᓚᑦᑎᔾᔪᓯᖃᕆᐊᓖᑦ ᐆᒪᔪᓕᕆᓂᕐᒥᒃ ᐊᑐᖅᑎᑦᑎᔪᓂᑦ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ 
ᐊᒻᒪᓗ ᓯᕗᓪᓕᐸᐅᑦᑎᐅᑎᓯᒪᔭᖏᓐᓂᒃ, ᐊᒻᒪᓗ ᑐᑭᓯᐅᒪᔪᓂᑦ ᐃᓄᐃᑦ ᐆᒪᔪᓕᕆᔾᔪᓯᖏᓐᓂᒃ ᐃᑲᔫᑎᖃᕐᐸᑦᑐᓂᑦ ᓴᐳᔾᔨᓂᕐᒥᒃ 
ᐆᒪᔪᓂᑦ ᐊᒻᒪᓗ ᓴᐳᔾᔨᓂᕐᒥᒃ ᐆᒪᔪᐃᑦ ᓇᔪᒐᖏᓐᓂᒃ” (ᐃᓛᒃᑯᑦ 5.1.1)

“ᐃᓄᓐᓄᑦ ᒪᑭᒪᒍᑕᐅᔪᖅ ᑐᙵᕕᖃᕐᓗᓂ ᑕᕆᐅᕐᒥᐅᑕᕐᓂᑦ ᑕᒪᒃᑮᓐᓂᒃ ᐊᑐᖅᑐᓂᑦ ᐊᑐᕈᒥᓇᖅᑐᓂᓪᓗ” (ᐃᓛᒃᑯᑦ 15.1.1)

ᐊᖑᓇᓱᑦᑎᓄᑦ ᐱᔪᓐᓇᑎᑦᑎᓂᕐᒧᑦ ᐊᐅᓚᔾᔪᑎᔅᓴᐃᑦ 

ᐃᒫᓂ ᐊᐅᓚᔾᔪᑎᔅᓴᐃᑦ ᐊᑑᑎᖃᓪᓚᕆᒻᒪᑕ ᐊᖑᓇᓱᑦᑎᓄᑦ ᐊᑦᑕᓇᙱᑦᑐᒥᒃ 
ᐃᒫᓅᖃᑦᑕᖁᓪᓗᒋᑦ. ᓂᕿᓕᕆᕕᑦᑖᕆᐊᖃᕐᖓᑕ ᑕᐃᒫᒃ ᖃᐅᔨᒪᑦᑎᐊᓂᐊᕐᖓᑕ ᓄᓇᖓᓐᓂ 
ᓂᕿᔅᓴᖅᑖᕆᕙᑦᑕᖏᑦ ᑲᒪᒋᔭᐅᑦᑎᐊᖃᑦᑕᓂᐊᕐᖓᑕ, ᑐᖅᑯᖅᑕᐅᓯᒪᑦᑎᐊᖃᑦᑕᓂᐊᕐᖓᑕ 
ᑐᓂᐅᖅᑲᖅᑕᐅᑦᑎᐊᖃᑦᑕᓂᐊᕐᖓᑕᓗ. ᐃᓕᓐᓂᐊᕐᕖᑦ ᐱᓕᕆᑎᑦᑎᔾᔪᑕᐅᕙᑦᑐᓪᓗ 
ᐱᑕᖃᕆᐊᖃᕐᖓᑕ ᐃᓕᑉᐸᓪᓕᐊᔪᓐᓇᖁᓪᓗᒋᑦ ᐃᓕᓐᓂᐊᑎᑦᑎᖃᑦᑕᖁᓪᓗᒋᓪᓗ. ᑕᒪᒃᑯᓂᖓ 
ᐃᑲᔪᖅᑕᐅᔾᔪᑎᔅᓴᖃᖅᑎᓐᓇᒋᑦ, ᐊᖑᓇᓱᑦᑏᑦ ᓂᕿᑖᖅᑎᑦᑎᖃᑦᑕᕈᓐᓇᔾᔮᖏᒻᒪᑕ.

ᐃᒫᓂ ᐊᐅᓚᔾᔪᑎᔅᓴᐃᑦ 

ᑐᙵᕕᐅᕈᓐᓇᓂᐊᕐᖓᑕ ᓂᕿᓂᑦ ᐊᐅᓚᑦᑎᔾᔪᑎᔅᓴᓂᑦ ᐅᑭᐅᖅᑕᖅᑐᒥ, ᑲᓇᑕ 
ᐱᕙᓪᓕᐊᑎᑦᑎᔾᔪᑎᖃᖅᑎᑦᑎᒋᐊᓕᒃ ᐅᒥᐊᕐᓄᑦ ᑐᓚᑦᑕᕕᓐᓂᑦ ᐊᒻᒪᓗ ᐃᑎᔪᒥ−ᐃᑭᕐᒥ ᑐᓚᑦᑕᕕᓐᓂᑦ 
ᐊᑦᑕᓇᙱᑦᑐᒥᒃ ᑐᙵᕕᔅᓴᑦᑎᐊᕙᓐᓂᓪᓗ ᐊᑐᖅᑎᑦᑎᓂᐊᖅᑐᓂᑦ ᓄᓇᒥ ᐃᒫᓂᓗ ᐃᓱᒪᒋᓪᓗᒋᑦ 
ᓱᒃᑲᔪᐊᓗᒻᒥᒃ ᐊᕙᑎᑦᑕ ᐊᓯᔾᔨᐸᓪᓕᐊᓂᕆᖃᑦᑕᖅᑕᖓ. ᑕᒪᒃᑯᐊ ᐊᐅᓚᔾᔪᑎᔅᓴᐃᑦ ᐱᔭᐅᔭᕆᐊᖃᕐᖓᑕ 
ᐃᑲᔫᑎᖃᕐᓂᐊᕐᖓᑕ ᓄᓇᑦᑎᓐᓂ ᐊᖑᓇᓱᑦᑎᐅᕙᑦᑐᓄᑦ ᑕᐃᒫᓪᓗ ᐃᓄᐃᑦ ᐊᑑᑎᖃᑦᑎᐊᖅᑐᒥᒃ 
ᐃᓚᒋᔭᐅᖃᑦᑕᓂᐊᕐᖓᑕ ᐊᐅᓚᑦᑎᓂᕐᒥᒃ ᐅᐊᑦᑎᔨᐅᖃᑦᑕᓂᕐᒥᓪᓗ ᓴᐳᔾᔨᕕᐅᕙᑦᑐᓂᑦ. 

ᐅᖓᑖᓃᒻᒪᑕ 1,000 ᑐᓚᑦᑕᕐᕖᑦ ᑲᒪᒋᔭᐅᕙᑦᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ. ᐊᑕᐅᓯᑐᐊᑦᑎᐊᖑᓪᓗᓂ 
ᓄᓇᕗᒻᒦᑦᑐᖅ.

ᓄᑖᕈᖅᑎᑕᐅᒋᐊᖃᕋᔭᖅᑐᑦ ᐊᑐᐊᒐᐃᑦ ᐋᖅᑭᓯᒪᓂᖏᑦ ᐊᒻᒪᓗ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ ᐊᑐᖅᑕᐅᕙᑦᑐᑦ  ᐃᑲᔪᕐᓗᑎᒃ ᓂᕿᓂᑦ 
ᐊᐅᓚᑦᑎᔾᔪᑎᖃᕐᓂᕐᒧᑦ ᓄᓇᕗᒥ. ᕿᑭᖅᑕᓂᒃᑯᑦ ᐱᓇᓱᐊᕈᑎᖃᕐᖓᑕ ᓄᑖᕐᒥᒃ ᐃᑲᔪᖅᑎᒌᓪᓗᑎᒃ ᐱᓇᓱᐊᕈᑕᐅᓂᐊᖅᑐᒥᒃ ᒐᕙᒪᒃᑯᑦ 
ᐊᑐᐊᒐᖓᓐᓄᑦ ᑮᓇᐅᔭᖃᖅᑎᑦᑎᓂᕆᕙᑦᑕᖓᓐᓄᓪᓗ ᐃᑉᐱᒍᓱᑦᑎᐊᖅᑐᒥᒃ ᓄᓇᕗᑦ ᐊᖏᖃᑎᒌᒍᑎᖏᓐᓂᒃ ᐊᒻᒪᓗ ᑕᐃᒫᒃ 
ᐃᓄᓐᓄᑦ ᐱᓕᕆᔾᔪᑎᔅᓴᖃᖅᑎᑦᑎᒍᑕᐅᓂᐊᕐᖓᑕ ᐱᔭᕆᐊᖃᖅᑕᖏᓐᓂᒃ ᐊᐅᓚᑦᑎᓂᕐᒧᑦ ᓂᕿᓕᕆᔾᔪᑎᒋᕙᑦᑕᑎᓐᓄᑦ. ᑖᒃᑯᐊ ᓄᑖᑦ 
ᐋᖅᑭᓯᒪᓂᐅᔪᑦ ᑐᑭᓯᓯᒪᓂᕋᐅᑕᐅᑐᐃᓐᓇᕆᐊᖃᙱᒻᒪᑕ ᓈᒻᒪᖏᓐᓂᖏᓐᓂᑐᐊᖅ ᑖᒃᑯᓇᙵᑦ ᐃᓄᐃᑦ ᓄᓇᓕᖏᓐᓂ ᐊᓯᖏᓐᓂᓪᓗ 
ᐊᐅᓚᑦᑎᕕᐅᕙᑦᑐᓂᑦ ᑲᓇᑕᒥ ᑭᓯᐊᓂᓕ ᐊᑐᕆᐊᖃᕐᖓᑕ ᓯᕕᑐᔪᒨᖓᔪᓂᑦ ᑐᑭᒧᐊᒍᑎᔅᓴᓂᑦ ᐃᑲᔫᑎᔅᓴᓂᑦ.

ᑐᙵᕖᑦ ᐱᕙᓪᓕᐊᑎᑦᑎᓂᕐᒧᑦ ᓄᑖᕈᕆᐊᖅᑕᐅᓯᒪᔪᓂᑦ ᐊᑐᐊᒐᕐᓂᑦ ᐋᖅᑭᓯᒪᓂᖏᓐᓂᑦ ᑮᓇᐅᔭᖃᖅᑎᑦᑎᖃᑦᑕᓂᕐᒧᓪᓗ ᐊᑐᖃᑦᑕᖅᑕᖏᓐᓂᒃ:

• ᐃᓄᐃᑦ ᐃᓚᒋᔭᐅᖃᑦᑕᕐᓗᑎᒃ ᐃᓘᓐᓇᖏᓐᓂᒃ ᑐᑭᑖᕈᑕᐅᕙᑦᑐᓕᒫᓂᑦ ᓄᓇᖓᓐᓅᖓᔪᓂᑦ

• ᐃᓘᓐᓇᖏᓐᓂᒃ ᒐᕙᒪᒃᑯᓃᑦᑐᓂᑦ ᐱᓇᓱᐊᕈᑎᖃᕐᓗᑎᒃ ᑕᐃᒫᒃ ᓯᕕᑐᔪᒨᖓᔪᓂᑦ ᑐᑭᒧᐊᒍᑎᔅᓴᓂᑦ ᐱᕈᕐᐸᓪᓕᐊᑎᑦᑎᔾᔪᑎᖃᕐᓂᐊᕐᖓᑕ

• ᐃᓘᓐᓇᖏᓐᓂᒃ−ᒐᕙᒪᒃᑯᓃᑦᑐᓂᑦ ᐱᓇᓱᐊᕈᑎᖃᕐᓂᖅ ᓯᕕᑐᔪᒨᖓᔪᒥᒃ ᑐᑭᒧᐊᒍᑎᔅᓴᓂᑦ ᐱᕈᕐᐸᓪᓕᐊᑎᑦᑎᔾᔪᑎᖃᕋᔭᖅᑐᑦ 

• ᓯᕕᑐᔪᒨᖓᔪᓂᑦ ᐋᖅᑭᓯᒪᑦᑎᐊᖅᑐᓂᑦ ᑮᓇᐅᔭᖃᖅᑎᑦᑎᒍᑎᖃᕐᓗᑎᒃ ᐃᑲᔫᑎᓕᓐᓂᑦ ᑐᑭᒧᐊᒍᑎᔅᓴᓂᑦ ᐸᕐᓇᐃᓂᕐᒧᑦ

• ᑲᑦᑐᖓᐃᕐᓯᒪᒍᑎᖃᕐᓂᖅ ᑲᒪᒋᔭᖃᕐᓗᑎᒃ ᓈᒻᒪᖏᓐᓂᖏᓐᓂᒃ ᐊᒻᒪᓗ ᑐᑭᒧᐊᒍᑎᔅᓴᓂᑦ ᐱᕈᕐᐸᓪᓕᐊᑎᑦᑎᓂᕐᒧᑦ ᐅᑭᐅᖅᑕᖅᑐᒥ 
ᐃᓚᒋᔭᐅᓗᓂ ᑲᓇᑕᒥ ᑲᓇᑕᓕᒫᒥ−ᐱᕈᕐᐸᓪᓕᐊᑎᑦᑎᔾᔪᑎᒋᓇᓱᑦᑕᖏᓐᓂᒃ

1514 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 



ᖃᓄᐃᑦᑐᑐᐃᓐᓇᕐᓄᑦ−ᐊᑐᕋᔅᓴᖅ ᐊᐅᓚᔾᔪᑎᔅᓴᖅ

ᓱᓇᒃᑯᑖᓄᑦ ᓯᕐᓗᐊᖅᑕᓖᑦ, ᐊᓪᓚᕕᑦᑕᓖᑦ ᐊᒻᒪᓗ ᐊᓯᖏᓐᓄᑦ ᐊᑐᖅᑕᐅᒍᓐᓇᖅᑐᓂᑦ ᐃᓂᓖᑦ 
ᐃᓪᓗᕐᔪᐊᑦ ᐊᑑᑎᖃᓪᓚᕆᒃᑲᔭᖅᑐᑦ ᐊᖑᓇᓱᑦᑎᓄᑦ ᐅᐊᑦᑎᔨᐅᕙᑦᑐᓄᓪᓗ ᐱᓕᕆᕕᔅᓴᐅᓗᑎᒃ. 

ᓂᕿᓕᕆᕖᑦ  

ᓂᕿᓕᕆᕖᑦ ᐃᑲᔫᑎᖃᖃᑦᑕᓂᐊᖅᑐᑦ ᐃᓄᐃᑦ ᓄᓇᖓᓐᓂ ᓂᕿᔅᓴᖅᑖᕆᕙᑦᑕᖏᓐᓂᒃ 
ᓂᕿᓕᕆᕕᐅᖃᑦᑕᕐᓗᑎᒃ ᓲᕐᓗ ᒪᑯᓂᖓ ᓇᑦᑏᑦ, ᒥᑏᑦ, ᐃᖃᓗᐃᑦ, ᑐᑦᑐᐃᑦ ᐊᒻᒪᓗ ᐸᐅᕐᖓᐃᑦ/
ᑭᖑᑕᖏᕐᓇᐃᑦ. ᓂᕿᓕᕆᕖᑦ ᐊᑐᐃᓐᓇᖃᖅᑎᑦᑎᒍᑕᐅᓂᕐᓴᐅᖃᑦᑕᓕᕋᔭᖅᑐᑦ ᓄᓇᑦᑎᓃᙶᕐᓯᒪᔪᓂᑦ 
ᓂᕿᓂᑦ ᓯᕕᑐᓂᕐᓴᒧᑦ ᐊᑐᖅᑕᐅᔪᓐᓇᓕᕐᓗᑎᒃ ᐊᒻᒪᓗ ᐃᑲᔫᑎᖃᕈᓐᓇᖅᑐᑎᒃ ᐊᑐᖅᑕᐅᖃᑦᑕᓕᕐᓗᑎᒃ 
ᖃᓄᐃᑦᑐᑐᐃᓐᓇᕐᓂᑦ ᓂᕿᓕᕆᕕᐅᖃᑦᑕᕐᓗᑎᒃ ᒪᑯᓄᖓ ᐊᑐᕋᔅᓴᐅᒐᔭᙳᐊᖅᑐᑦ ᕿᓚᔪᑭᐊᓄᑦ 
ᓱᕋᔾᔭᐃᒃᑯᑎᓄᑦ ᐴᖅᑲᖅᑕᐅᖃᑦᑕᕐᓗᑎᒃ, ᓂᒃᑯᓕᐊᖑᖃᑦᑕᕐᓗᑎᒃ, ᐳᔫᖅᑐᒦᑦᑎᑕᐅᖃᑦᑕᕐᓗᑎᒃ, ᐊᒻᒪᓗ 
ᐅᓲᔭᓕᐊᖑᖃᑦᑕᕐᓗᑎᒃ. 

ᓇᒧᑐᐃᓐᓇᖅ ᐊᐅᓪᓛᖃᑦᑕᕋᔅᓴᐅᓗᑎᒃ ᓂᕿᓕᕆᕖᑦ ᐃᑲᔫᑎᖃᕋᔭᕐᒥᔪᑦ 
ᐊᑑᑎᒋᒃᑲᓐᓂᖃᑦᑕᕋᔭᖅᑕᖏᓐᓄᑦ ᐃᖅᑲᓇᐃᔮᔅᓴᓄᑦ ᐊᒥᓱᕈᒃᑲᓂᕐᓗᑎᒃ ᐊᑐᖅᑕᐅᔪᓐᓇᐸᑦᑐᑦ 
ᐊᒦᑦ, ᓄᐃᓚᔅᓴᐃᑦ, ᕿᓰᑦ, ᓴᐅᓃᑦ, ᓇᔾᔪᐃᑦ, ᐊᐃᕖᓪᓗ ᕿᓚᓗᒐᐃᓪᓗ ᑐᒑᖏᑦ. ᑕᒪᒃᑯᐊ 
ᐊᑑᑎᖃᓗᐊᙳᐊᐸᒻᒪᑕ ᓴᓇᔭᐅᕙᑦᑐᑎᒃ ᐊᓐᓄᕌᓕᐊᖑᓪᓗᑎᒃ, ᓴᓇᐅᒐᓕᐊᖑᓪᓗᑎᒃ 
ᒥᕐᓱᒐᓕᐊᖑᓪᓗᑎᓪᓗ.

ᐃᓕᓐᓂᐊᕐᕕᒃ

ᐃᓕᓐᓂᐊᕐᕕᒃ ᑐᕌᖓᓗᓂ ᐃᓂᒋᔭᐅᒐᔭᕐᖓᑦ ᕿᑭᖅᑕᓂᒥᐅᓄᑦ ᐃᓄᓐᓄᑦ 
ᐃᓕᓐᓂᐊᑎᑦᑎᕕᐅᖃᑦᑕᕐᓗᓂ ᐊᒻᒪᓗ ᐱᕙᓪᓕᐊᑎᑦᑎᕕᐅᖃᑦᑕᕐᓗᓂ ᐃᓕᒋᐊᓕᖏᓐᓂᒃ 
ᐃᖅᑲᓇᐃᔮᓅᖓᔪᓂᑦ ᒪᑯᓄᖓ ᑐᕌᖓᔪᓂᑦ ᐃᓄᐃᑦ ᐅᐊᑦᑎᔨᐅᖃᑦᑕᕐᓂᖏᓐᓄᑦ, 
ᐊᖑᓇᓱᖃᑦᑕᕐᓂᖏᓐᓄᑦ, ᓴᐳᔾᔨᓂᕐᒧᑦ ᒥᕐᖑᐃᓯᕐᕕᓄᓪᓗ ᐊᐅᓚᑦᑎᔨᐅᖃᑦᑕᕐᓂᖏᓐᓄᑦ.

ᕿᓄᔾᔪᑕᐅᔪᖅ: ᐊᖑᓇᓱᑦᑏᑦ ᐊᖑᓂᑦᑕᖏᑦ ᖁᐊᒃᑯᕕᒻᒥᒃ 
ᐃᓗᓪᓕᕐᓱᐃᒍᑕᐅᖃᑦᑕᕋᔭᕐᖓᑦ ᐊᒻᒪᓗ ᐃᓄᐃᑦ ᓄᓇᖓᓐᓂ ᓂᕿᑖᕆᓯᒪᔭᖏᓐᓂᒃ 
ᓂᕆᑎᑦᑎᒍᑕᐅᖃᑦᑕᕋᔭᖅᑐᖅ ᓄᓇᕗᒻᒥᐅᓄᑦ. ᐊᖑᓂᑦᑕᖏᑦ ᐆᒪᔪᓃᙶᖅᑐᓂᑦ 
ᓱᓇᒃᑯᑖᖃᖅᑎᑦᑎᒍᑕᐅᖃᑦᑕᕋᔭᕐᒥᔪᑦ ᓄᓇᖓᓐᓂ ᒪᑭᒪᒍᑕᐅᓗᑎᒃ. ᐊᒦᑦ, 
ᓄᐃᓚᔅᓴᐃᑦ, ᕿᓰᑦ, ᓴᐅᓃᑦ, ᓇᔾᔪᐃᑦ, ᐊᐃᕖᑦ ᕿᓚᓗᒐᐃᓪᓗ ᑑᒑᖏᑦ 
ᐊᑑᑎᖃᖅᑐᐃᓐᓇᐅᓗᑎᒃ ᓴᓈᔅᓴᐅᖃᑦᑕᕋᔭᖅᑐᑦ ᐊᓐᓄᕌᓕᐊᖑᖃᑦᑕᕐᓗᑎᒃ, 
ᓴᓇᐅᒐᓕᐊᖑᖃᑦᑕᕐᓗᑎᒃ ᒥᕐᓱᒐᓕᐊᖑᖃᑦᑕᕐᓗᑎᓪᓗ.

ᐃᓄᓐᓄᑦ ᐊᖑᓇᓱᑦᑎᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐃᑲᔫᑏᑦ (ᐱᓕᕆᐊᑦ)

ᐃᓄᓐᓄᑦ ᐊᖑᓇᓱᑦᑎᓄᑦ ᐊᐅᓚᑦᑎᓂᕐᒧᓪᓗ ᐱᓕᕆᐊᑦ ᐊᑑᑎᑎᑦᑎᕙᒻᒪᑕ ᐱᓪᓚᑦᑖᓂᑦ, ᑐᕋᐃᓐᓇᖅᑐᒥᒃ 
ᓄᓇᓖᑦ−ᒪᑭᒪᓇᓱᐊᕈᑎᖏᓐᓄᑦ ᐃᑲᔫᑎᖃᖅᑕᐅᑎᒋᕙᑦᑐᑎᒃ ᕿᑭᖅᑕᓂ ᓄᓇᓕᓐᓄᑦ. ᑕᒪᒃᑯᐊ 
ᐱᓕᕆᐊᑦ ᓯᕗᒧᐊᑦᑎᑦᑎᕙᑦᑐᑦ ᓂᕿᓂᑦ ᐊᐅᓚᑦᑎᔾᔪᑎᖃᖃᑦᑕᓂᕐᒥᒃ, ᐱᔪᓐᓇᕐᓯᑎᑦᑎᒋᐊᒃᑲᓂᕐᐸᑦᑐᑎᒃ 
ᖃᐅᔨᓴᖃᑦᑕᕈᓐᓇᕐᓂᖏᓐᓂᒃ, ᐊᒻᒪᓗ ᐱᔪᓐᓇᕐᓯᑎᑦᑎᒋᐊᒃᑲᓂᕐᐸᑦᑐᓂ ᐃᓄᓐᓂᑦ. ᑕᒪᒃᑯᐊ ᐱᓕᕆᐊᑦ 
ᐊᑕᕙᒻᒪᑕ ᐊᐅᓚᔾᔪᑎᔅᓴᓄᑦ ᒫᓐᓇ ᐱᑕᖃᙱᑦᑐᓄᑦ.

ᐃᓄᓐᓄᑦ ᐊᖑᓇᓱᑦᑎᓄᑦ ᐃᑲᔫᑏᑦ

ᐃᓄᐃᑦ ᐊᖑᓇᓱᑦᑏᑦ ᐊᖑᓇᓱᖃᑦᑕᓂᐊᖅᑐᑦ ᓂᕿᔅᓴᖅᑖᒥᓂᖏᓐᓂᓪᓗ ᓂᕿᓕᕆᖃᑦᑕᕐᓗᑎᒃ 
ᐊᒻᒪᓗ ᕿᓯᓕᕆᖃᑦᑕᕐᓗᑎᒃ ᐊᒥᓕᕆᖃᑦᑕᕐᓗᑎᓪᓗ ᒪᑯᓂᖓ ᓲᕐᓗ ᓄᐃᓚᔅᓴᐃᑦ, ᓴᐅᓃᑦ ᕿᓰᑦ/
ᐊᒦᑦ. ᐊᖑᓇᓱᑦᑏᑦ ᐱᐅᔪᓂᑦ ᐱᓕᕆᔾᔪᑎᔅᓴᖃᕆᐊᖃᕐᐸᒻᒪᑕ ᐊᒻᒪᓗ ᓱᓇᒃᑯᑖᖃᕆᐊᖃᕐᐸᒻᒪᑕ 
ᐊᑑᑎᖃᕈᓐᓇᖅᑐᓂᑦ ᓂᓪᓚᓱᑦᑐᐊᓘᕙᑦᑐᒥ ᐅᑭᐅᖅᑕᖅᑐᒥ ᐊᕙᑎᑦᑎᓐᓂ ᐊᒻᒪᓗᑦᑕᐅᖅ 
ᐱᓇᓱᐊᕈᑎᔅᓴᖃᕐᓗᑎᒃ ᑐᖅᑯᕐᓯᓯᒪᕕᔅᓴᓂᑦ, ᐋᖅᑭᐅᒪᑎᑦᑎᕕᔅᓴᓂᑦ ᓴᓇᔭᐅᕕᔅᓴᖏᓐᓂᓪᓗ. 

ᐃᓄᐃᑦ ᐅᐊᑦᑎᔨᐅᓂᕐᒧᑦ ᐱᓕᕆᐊᕆᕙᑦᑕᖏᑦ 

ᐃᓄᐃᑦ ᐅᐊᑦᑎᔩᑦ ᖃᐅᔨᓴᖃᑦᑕᕋᔭᖅᑐᑦ, ᐊᐅᓚᑦᑎᓗᑎᓪᓗ, ᑲᒪᒋᔭᖃᖃᑦᑕᕐᓗᑎᓪᓗ ᓴᐳᔾᔨᓂᕐᒥᒃ 
ᐱᓇᓱᐊᕈᑎᖃᕐᓗᑎᒃ ᕿᑭᖅᑕᓂ ᓄᓇᖓᓐᓂ. ᐃᑲᔪᖃᑦᑕᕋᔭᖅᑐᑦ ᖃᐅᔨᓴᖅᑐᓕᕆᓂᕐᒥᒃ 
ᓄᐊᑦᑎᖃᑦᑕᓂᕐᒥᒃ ᓴᐳᔾᔨᓂᕐᒥᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑖᒃᑯᐊ ᐅᐊᑦᑎᔩᑦ ᓈᒻᒪᑦᑐᓂᑦ 
ᓱᓇᒃᑯᑖᖃᕆᐊᖃᕋᔭᕐᖓᑕ ᐱᓕᕆᕕᔅᓴᖃᕆᐊᖃᖅᑐᑎᓪᓗ. 

ᐃᓄᑐᖃᐃᑦ ᐃᓅᓱᑦᑐᐃᓪᓗ ᓅᓯᒪᑎᑕᐅᖃᑦᑕᕐᓂᖏᑦ 

ᑖᒃᑯᐊ ᑭᖑᕚᕇᓐᓄᑦ ᐱᓇᓱᐊᕈᑕᐅᒍᒪᔪᑦ ᓯᕗᓕᖅᑕᐅᖃᑦᑕᕋᔭᖅᑐᑦ ᐊᖑᓇᓱᑦᑎᓄᑦ ᐅᐊᑦᑎᔨᓄᓪᓗ 
ᐃᑲᔫᑎᖃᕐᓗᑎᒃ ᖃᐅᔨᒪᔭᖏᓐᓂᒃ ᐊᒻᒪᓗ ᐃᓕᓐᓂᐊᑎᑦᑎᖃᑦᑕᕐᓗᑎᒃ ᐃᓕᓯᒪᔭᖏᓐᓂᒃ. 
ᑮᓇᐅᔭᖃᖅᑎᑕᐅᔭᕆᐊᓖᑦ, ᐱᓕᕆᕕᔅᓴᖃᕆᐊᓖᑦ ᐊᒻᒪᓗ ᓱᓇᒃᑯᑖᖃᕆᐊᓖᑦ ᑕᐃᒫᒃ 
ᐱᓕᕆᐊᖃᕐᓂᐊᖅᑲᑕ.

1716 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 



ᐅᐃᒍᖏᑦ

ᒪᑭᒪᑎᑦᑎᒋᐊᒃᑲᓂᕐᓂᖅ ᐃᓄᓐᓂᑦ ᐊᖑᓇᓱᑦᑎᓂᑦ: 
ᐃᖅᑲᓇᐃᔮᖓᑦ ᐅᑭᐅᖅᑕᖅᑐᒥ ᓄᓇᓕᓐᓂᑦ 
ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᐊᖑᓇᓱᖃᑦᑕᓂᕐᒥᒃ 
ᒪᑭᒪᒍᑎᖃᕐᓂᕐᒥᒃ 

ᐱᑦᓯᐅᓛᖅ ᐸᐃᐸ
    
ᑎᑎᕋᖅᑐᖓ ᐃᓅᓪᓗᖓ ᐃᓅᓯᒪᓪᓗᖓ ᐱᕈᕐᓴᓯᒪᓪᓗᖓᓗ ᐃᖃᓗᓐᓂ, ᓄᓇᕗᒥ, ᐅᖃᓕᒫᕐᓂᐊᖅᑐᖅ 
ᐃᑉᐱᒍᓱᑦᑎᐊᕐᔫᒥᓕᖁᓪᓗᒍ ᐊᑑᑎᖃᕐᓂᖓᓂᒃ ᐊᖑᓇᓱᑦᑎᐅᕙᑦᑐᑦ ᒪᑭᒪᒍᑎᒋᕙᑦᑕᖏᓐᓂᒃ 
ᐅᕙᖓ ᐃᓅᖃᑎᖏᓐᓄᑦ ᑕᐃᔅᓱᒪᓂ ᐃᓄᒋᐊᙵᐅᓚᐅᖅᑐᓂᑦ ᖃᓪᓗᓈᓄᑦ ᑎᑭᑕᐅᓚᐅᖅᑎᓐᓇᒋᑦ 
ᑎᑭᑕᐅᓯᒪᓕᖅᑎᓪᓗᒋᓪᓗ. ᐅᖃᐅᓯᖃᓗᐊᕈᒪᔪᖓ ᐊᑑᑎᖃᕐᓂᕆᓗᐊᓚᐅᖅᑕᖏᓐᓂᒃ ᐃᓄᐃᑦ 
ᐊᖑᓇᓱᑦᑏᑦ ᑐᙵᕕᐅᓪᓗᑎᒃ ᓲᕐᓗ ᑭᓴᐅᑎᑎᑐᑦ ᓄᓇᑦᑎᓐᓂ ᐃᓅᖃᑎᒌᓄᓪᓗ, ᒪᑯᓂᖓ 
ᐃᓚᖃᖅᑐᓂ, ᑭᓯᐊᓂ ᑖᒃᑯᓂᖓᐃᓐᓇᑯᓘᙱᒻᒥᔪᖅ, ᒪᑭᒪᓇᓱᐊᕈᑎᖏᓐᓂᒃ ᐱᕙᓪᓕᐊᑎᑦᑎᓂᖅ. 
ᐃᒪᐃᑦᑑᓪᓗᓂ, ᐱᔾᔪᑎᖃᓗᐊᕋᓗᐊᖅᑎᓪᓗᖓ ᐊᖑᓇᓱᑦᑎᓂᑦ ᐱᓕᕆᔨᐅᓂᖏᓐᓂᒃ 
ᒪᑭᒪᓇᓱᐊᕈᑎᓕᕆᓂᕐᒥᒃ ᑕᕝᕙᓂ, ᐅᓂᒃᑳᖏᑦ ᐃᓄᓐᓂᑦ ᓄᓇᓕᓐᓂᑦ ᐅᖃᓕᒫᖅᑐᒧᑦ 
ᑐᑭᓯᒍᑕᐅᒐᔭᕐᖓᑦ ᐊᖏᓂᕐᓴᒻᒪᕆᒻᒥᒃ ᐊᑑᑎᖃᕐᖓᑕ: ᒥᐊᓂᕐᓯᔨᐅᒻᒪᑕ ᐃᓄᐃᑦ ᓄᓇᖓᓐᓂ ᐊᒻᒪᓗ 
ᐃᓅᓯᖏᓐᓂᒃ ᐊᓐᓇᐅᒪᒍᑎᒥᓂᕐᓂᑦ ᐃᓄᓐᓄᑦ ᐅᑭᐅᖅᑕᖅᑐᒥᐅᓄᑦ ᑕᐃᒪᙵᓂᑐᖄᓗᒃ. ᐃᒫᒃ 
ᑐᑭᓕᐅᑎᓗᒍ ᑐᑭᓯᔭᐅᑦᑎᐊᓂᐊᕐᖓᑦ, ᑐᑭᓕᐅᑎᓪᓗᒍ ᐋᖅᑭᐅᒪᑎᑦᑎᓂᖅ ᒪᑭᒪᒍᑎᒋᕙᑦᑕᖏᓐᓂᒃ 
ᐅᑎᕐᕕᐅᕙᑦᑐᑎᒃ ᐅᖓᑎᐊᓗᐊᓄᑦ ᒪᑭᒪᓇᓱᐊᕈᑎᒋᕙᑦᑕᖏᑕ (ᓲᕐᓗ ᐃᓅᓯᕐᒧᑦ, ᐃᓕᖅᑯᓯᕐᒧᑦ, 
ᐊᐅᓚᑦᑎᕕᒻᒧᑦ). ᐱᓗᐊᖅᑐᒥᓪᓕ, ᐋᖅᑭᐅᒪᑏᓐᓇᕋᔅᓴᐅᒻᒪᑦ ᐱᔾᔪᑎᒋᓪᓗᒍ ᐱᖅᑯᓯᖅᑎᒍᑦ 
ᐃᓚᓕᐅᔾᔨᓯᒪᐃᓐᓇᕐᓯᒪᒻᒪᑦ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐃᓱᒪᔅᓴᕐᓯᐅᕈᑕᐅᒋᐊᖃᕐᐸᑦᑐᓂᑦ, 
ᐃᓚᒋᔭᐅᓪᓗᑎᒃ ᐊᕙᑎᖓᓐᓂᒃ ᑲᒪᒋᔭᖃᖅᑎᐅᓂᕐᒥᒃ. ᕿᒥᕐᕈᔭᐅᑦᑎᐊᓪᓚᕆᓐᓂᖅᑲᑦ ᖃᓪᓗᓈᑦ 
ᒪᑭᒪᓇᓱᐊᕈᑎᓂᑦ ᕿᒥᕐᕈᔾᔪᑎᖏᑎᒍᑦ, ᐅᓂᒃᑳᖏᑦ ᐊᖑᓇᓱᑦᑏᑦ  ᓄᓇᖓᓐᓂ ᓇᒻᒥᓂᖃᖅᑎᑎᑐᑦ 
ᐃᓱᒪᒋᔭᐅᒐᔭᖅᑐᑦ, ᒪᑯᓄᖓ ᑎᑭᐅᑎᓪᓗᑎᒃ ᐱᖁᑎᓄᑦ ᐊᒻᒪᓗ ᐃᓕᓯᒪᔭᖏᓐᓂᒃ 
ᐱᕙᓪᓕᐊᑎᑦᑎᓂᕐᒧᑦ ᑲᔪᓯᑎᑦᑎᕙᓪᓕᐊᖏᓐᓇᖅᑐᑎᒃ ᐱᕈᕐᐸᓪᓕᐊᑎᑕᖏᓐᓂᒃ, ᐱᐅᓯᖃᕐᐸᑦᑐᑎᒃ 
ᐃᓕᑦᑐᐸᓪᓕᐊᒍᑎᒌᓐᓇᖅᑐᒋᑦ ᐊᓯᔾᔨᐸᓪᓕᐊᓂᖓ ᓯᓚᖓᑕ ᒪᓕᑦᑐᒍ.

ᐱᒋᐊᕈᑎᒋᓗᒍ ᐅᓇ, ᑎᓕᐅᕆᕗᒍᑦ ᐅᖃᓕᒫᕐᓂᐊᖅᑐᒥᒃ ᐃᓱᒪᙱᑲᐃᓐᓇᖁᓪᓗᒍ ᐅᖃᐅᓯᕐᓂᑦ 
ᒪᑯᓂᖓ ᐱᖅᑯᓯᖅ ᐅᕝᕙᓘᓐᓃᑦ ᐊᓐᓇᐅᒪᓇᓱᓐᓂᕐᒧᑦ ᒪᑭᒪᓇᓱᐊᕈᑦ ᐅᖃᐅᓯᖃᖅᑎᓪᓗᒋᑦ 
ᐃᓄᐃᑦ ᐊᖑᓇᓱᖃᑦᑕᓂᕐᒥᒃ ᒪᑭᒪᓇᓱᐊᕈᑎᒋᕙᑦᑕᖓᓐᓂᒃ. ᐅᖃᐅᓯᖅᑕᖅ ᐱᖅᑯᓯᖅ 
ᐃᓱᒪᓕᕈᑕᐅᒐᔪᓲᖑᒻᒪᑦ ᐃᑦᑕᕐᓂᓴᑐᖄᓗᓐᓂᑦ ᐃᓅᓚᐅᙱᒻᒪᕆᑦᑎᓪᓗᑕ ᐱᐅᓯᒥᓂᕐᓂᑦ 
ᐊᑦᑐᐊᖏᒻᒪᕆᑦᑐᓂᑦ ᖃᓪᓗᓈᑎᑐᑦ ᐅᓪᓗᒥ ᐱᐅᓯᕆᔭᐅᓕᖅᑐᓂᑦ ᐅᕝᕙᓘᓐᓃᑦ ᑐᙵᕕᓪᓗᐊᑕᐅᔪᓂᑦ 
ᐃᓕᖅᑯᓯᕐᒧᑦ. ᑖᓐᓇ ᐅᖃᐅᓯᖅᑕᖅ ᐊᓐᓇᐅᒪᔾᔪᑎᔅᓴᑦ ᐱᐅᓗᐊᙱᒥᒻᒪᑦ, ᐊᑐᖅᑕᐅᔭᕋᐃᒻᒪᑦ 
ᑕᐃᔅᓱᒪᓂ ᐱᔭᕆᐊᑐᔪᐊᓗᒻᒥ ᐃᓅᖃᑎᒌᑦ−ᒪᑭᒪᓇᓱᐊᕈᓯᒥᓂᖏᓐᓂᒃ ᐊᒻᒪᓗ ᐃᓕᖅᑯᓯᖅᑎᒍᑦ 
ᐊᐅᓚᑦᑎᔾᔪᓯᖏᓐᓂᒃ ᐊᓐᓇᐅᒪᓇᓱᑐᐃᓐᓇᓪᓚᕆᓐᓂᕐᒧᑦ ᑐᕌᖓᑎᑦᑎᔫᔮᖅᑐᓂ. ᐊᖑᓇᓱᖃᑦᑕᑎᓪᓗᒋᑦ 
ᐱᕙᓪᓕᐊᖃᑦᑕᕐᓯᒪᒻᒥᒻᒪᑕ ᐃᓅᖃᑎᖏᓐᓄᑦ ᑲᑐᑎᖃᑦᑕᓂᕐᒧᑦ ᐱᓕᕆᖃᑎᒌᒍᑎᖃᖃᑦᑕᓂᕐᒥᒃ 
ᐊᒻᒪᓗ ᒪᓕᒐᕐᓂᑦ, ᐊᖑᑏᑦ ᐊᕐᓇᐃᓪᓗ ᐊᒻᒪᓗ ᑭᖑᕚᕇᑦ ᒪᓕᑦᑐᒋᑦ ᐊᑐᕋᔅᓴᖃᕐᐸᓂᕐᖓᑕ, ᓄᓇᓖᑦ 
ᒪᑭᒪᔾᔪᑎᖏᑦ, ᐊᕙᑎᖓᓐᓂᒃ ᖃᐅᔨᒪᓂᖅ, ᓴᓇᔾᔪᑏᑦ/ᐱᓕᕆᔾᔪᑏᑦ, ᐃᓕᖅᑯᓯᖅᑎᒍᑦ ᐱᓕᕆᔾᔪᓰᑦ, 
ᑕᐅᕐᓰᖃᑦᑕᕐᓂᖅ, ᐊᒻᒪᓗ ᐃᓕᓐᓂᐊᕐᓂᖅ. ᐊᖑᓇᓱᓐᓂᖅ ᐃᓚᒋᔭᐅᓯᒪᒻᒪᑕ ᐃᓗᐃᑦᑐᒥᒃ “ᓯᓚᒥᒃ” 

ᒪᓕᑉᐸᑦᑐᑎᒃ. ᐃᓄᐃᑦ ᖃᐅᔨᒪᓂᖓᑦ ᓯᓚᒥᒃ ᐃᒫᒃ ᑐᑭᖃᕐᖓᑦ ᐱᐅᕐᓱᐊᖃᑦᑕᓂᕐᒥᒃ (ᓲᕐᓗ 
ᓴᐃᒪᓂᕐᒥᒃ ᐱᐅᓯᖃᖅᑐᑎᒃ ᓄᓇᒧᑦ ᐊᑕᓪᓗᓂ ᑕᒪᓐᓇ), ᑭᓯᐊᓂ ᐊᔾᔨᒋᙱᒻᒥᔭᖓ ᖃᓪᓗᓈᑦ 
ᑐᑭᓯᐅᒪᔾᔪᓯᖓᓐᓄᑦ ᒪᑯᓄᖓ ᓄᓇᒥᒃ, ᓄᓇᐅᑉ ᐱᐅᓯᖓ’, ᐅᕝᕙᓘᓐᓃᑦ ᐊᕙᑎᒥᒃ’ ― ᐃᒪᐃᑦᑐᓂᑦ 
ᐃᑉᐱᓐᓂᐊᒍᑕᐅᔭᕆᐊᖃᖅᑐᓂ ᖃᐅᔨᒪᑦᑎᐊᕐᓂᖅ, ᐆᒫᓂᓕᓐᓂᑦ, ᐃᓱᒪᑦᑎᒍᑦ, ᐊᕙᑎᑦᑎᓐᓂᒃ, 
ᓱᑯᑦᑎᖏᓐᓂᒃ, ᐊᒻᒪᓗ ᓄᓇᕐᔪᐊᑉ ᒥᔅᓵᓄᑦ ᐃᑉᐱᒍᓱᓐᓂᕐᒥᒃ.1

ᐊᖑᓇᓱᑦᑎᕗᑦ ᐱᓕᕆᖃᑎᖃᖃᑦᑕᕐᓯᒪᔪᑦ ᐊᕐᓇᓂᑦ, ᓄᓇᖅᑲᑎᖏᓐᓂᒃ ᑕᐃᒪᐃᒐᔪᓐᓂᕐᓴᐅᓯᒪᓪᓗᑎᒃ, 
ᐊᒻᒪᓗ ᐊᕙᑎᑦᑕ ᐱᐅᓯᖏᓐᓂᒃ ᒪᓕᒐᑦᑎᓐᓂᒃ, ᐋᖅᑭᓱᕐᓯᒪᔪᓂᑦ, ᑭᓯᐊᓂ ᐊᓯᔾᔨᑕᕐᓂᖏᑦ ᒪᓕᑦᑐᒋᑦ 
ᐃᓕᑦᑐᕈᓐᓇᐸᑦᑐᑎᒃ, ᑕᐃᒪᐃᖃᑦᑕᕆᐊᖃᕐᓂᑰᒻᒪᑕ ᓄᓇᖅᑲᑎᕗᑦ ᐆᒻᒪᑦᑎᐊᕆᓐᓂᐊᕐᖓᑕ 
ᐱᔭᕆᐊᑐᔪᐊᓗᒻᒥᒃ ᐊᕙᑎᖃᖅᑎᓪᓗᒋᑦ. ᐊᔅᓱᕈᐊᖃᖃᑦᑕᕐᓂᖅ ᐊᑑᑎᖃᓪᓗᐊᑕᕐᓯᒪᔪᖅ 
ᑕᒪᑐᒥᖓ ᐱᓇᓱᐊᒐᐅᔪᒥᒃ ᐱᓕᕆᔾᔪᑕᐅᓪᓗᓂ, ᐊᒻᒪᓗ ᓂᑲᒍᓱᑦᑐᑎᒃ, ᐊᕙᑎᖓᓐᓂᒃ. 
ᐃᕿᐊᓱᓐᓂᖅ, ᐱᙵᔭᐃᓵᕐᓂᖅ ᓯᒡᒐᓱᓐᓂᖅ ᑕᐃᒪᐃᓕᖓᐅᔾᔭᐅᑐᐃᓐᓇᖃᑦᑕᓚᐅᙱᑦᑐᑦ, ᐊᒻᒪᓗ 
ᔭᒐᓚᒃᑳᕆᖃᑦᑕᕋᑎᒃ ᐊᒻᒪᓗ ᐊᕙᒍᓱᖃᑦᑕᕐᓂᖅ ᑐᙵᕕᐅᓚᐅᖅᑐᑦ ᐊᐅᓚᔾᔪᑕᐅᓪᓗᓂ ᒪᑭᒪᓂᑦᑎᓐᓄᑦ. 
ᓂᑲᒍᓱᓐᓂᖅ ᐊᖏᔪᖅᑳᑎᓐᓂᒃ ᐃᓐᓇᕆᔭᑦᑎᓐᓂᓗ ᐱᒻᒪᕆᐅᓂᕐᐹᖑᓯᒪᔫᒃ, ᑕᐃᒪᐃᒻᒪᓪᓗ 
ᐃᑉᐱᒍᓱᑉᐸᑦᑐᑎᒃ ᓇᒻᒥᓂᖅ ᐱᒪᔨᒋᔪᓐᓇᖏᑦᑐᓄᑦ. ᐊᖑᓇᓱᑦᑎ ᑐᙵᕕᐅᓪᓗᐊᑕᐅᖃᑦᑕᕐᓯᒪᔪᖅ 
ᐋᖅᑭᐅᒪᑎᑦᑎᓂᕐᒥᒃ ᑕᒪᒃᑯᓂᖓ, ᐃᓄᑦᑕᑑᑎᓪᓗᒋᑦ ᖃᓪᓗᓈᖃᓕᖅᑎᓪᓗᒍᓗ: 
ᐊᔪᕈᓐᓃᑦᑎᐊᖃᑦᑕᕐᓯᒪᔪᑦ ᐃᓅᓯᓕᒫᖅ ᐱᔭᖅᑭᔅᓯᓴᐃᓐᓇᐸᑦᑐᑎᒃ ᓄᓇᒥ ᓄᓇᖓᓐᓂᓪᓗ, ᐊᒻᒪᓗ 
ᖃᐅᔨᒪᓂᖓᒍᑦ, ᓂᕿᑑᙱᑦᑐᓂᑦ, ᑲᑐᑎᔭᕆᐊᖃᖃᑦᑕᕐᓯᒪᒻᒪᑕ. ᐃᓄᒃᑐᓐ (ᐃᓄᐃᑦ ᐅᖃᐅᓯᖓᑦ), 
ᐃᓄᐃᑦ ᖃᐅᔨᒪᓂᖓᑦ ᐃᓄᓐᓄᑦ ᖃᐅᔨᒪᔭᑐᖃᐅᒻᒪᑦ. ᑐᑭᓕᐅᔾᔭᐅᓯᒪᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᒫᒃ ᑐᑭᖃᕋᔭᖅᑐᖅ, “ᐃᓄᑦᑎᑐᑦ ᐱᓕᕆᔾᔪᓯᕐᒥᒃ ᐊᑐᕐᓂᖅ: ᑕᐃᔅᓱᒪᓂ, ᐅᓪᓗᒥ, ᓯᕗᓂᑦᑎᓐᓂᓗ 
ᖃᐅᔨᒪᔭᖏᑦ, ᐊᑐᕐᓯᒪᔭᖏᑦ ᐅᑉᐱᕆᔭᖏᓪᓗ ᐃᓄᐃᑦ ᓄᓇᖅᑲᑎᒌᑦ.”2 ᑕᒪᒃᑯᐊ ᐊᑐᖅᑎᑕᐅᔪᑦ 
ᐊᒻᒪᓗ ᐊᑐᖅᑕᐅᒐᔪᑦᑐᑦ ᐃᓄᓕᒫᓄᑦ ᐃᒻᒪᖄ ᑐᙵᔾᔪᑕᐅᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ: 
ᖁᑦᑎᓂᕐᐹᖅᑕᖃᕋᓂ, ᐃᓕᖅᑯᓯᖅ ᖃᐅᔨᒪᔭᖏᓐᓂᒃ ᖃᐅᔨᒪᖃᑦᑕᐅᑎᓪᓗᑎᒃ ᖃᐅᔨᑎᑦᑎᕙᑦᑐᑎᒃ 
ᐱᓂᐊᕐᓂᖏᓐᓂᒃ, ᑐᙵᓱᑦᑎᑦᑎᖃᑦᑕᕐᓂᖅ ᐊᒻᒪᓗ ᐃᑲᔪᖃᑦᑕᕐᓂᖅ ᐊᑑᑎᖃᖅᑐᑎᒃ ᑐᙵᕕᐅᓪᓗᑎᒃ 
ᓄᓇᖅᑲᑎᒌᑦ ᐅᑉᐱᕆᔭᖏᓐᓄᑦ.

ᑖᒃᑯᓇᓂ ᑎᑎᕋᖅᑕᐅᓯᒪᔪᓂᑦ, ᐊᖑᓇᓱᑦᑎᓂᑦ ᖃᐅᔨᒐᑦᑕ ᑖᒃᑯᓂᖓᔅᓴᐃᓐᓇᖅ ᐊᔪᙱᓐᓂᖏᓐᓂᒃ 
ᐃᓕᓯᒪᓂᖏᓐᓂᓪᓗ ᓇᓗᓇᐃᒃᑯᑕᐅᒐᔪᑉᐸᑦᑐᓂᑦ ᓇᒻᒥᓂᖃᖅᑎᐅᕙᑦᑐᓂᑦ ᐊᒻᒪᓗ 
ᓄᓇᓕᓐᓂᑦ ᓯᕗᓕᖅᑎᐅᕙᑦᑐᓂᑦ: ᖁᕕᐊᒋᔭᖃᓗᐊᙳᐊᕐᓂᖅ ᐊᒻᒪᓗ ᐱᔾᔪᑎᖃᖃᑦᑕᕐᓂᖅ, 
ᐃᓱᒫᓗᓇᕐᓯᑐᐃᓐᓇᕆᐊᖃᕋᓗᐊᖅᑎᓪᓗᒍ−ᑲᒪᒋᐊᖃᑦᑕᕐᓂᖅ, ᖃᐅᔨᒪᓂᖅ ᐱᓕᕆᔾᔪᑕᐅᔪᒥᒃ 
ᐊᒻᒪᓗ ᐊᑦᑐᐊᓂᖓᓂᒃ ᓯᕕᑐᓂᕐᓴᒧᑦ ᐊᕙᑎᑦᑎᓐᓄᑦ, ᓂᐅᕐᕈᑎᖃᖃᑦᑕᕐᓂᖅ, ᐊᒻᒪᓗ ᓄᓇᖅᑲᑎᒌᑦ 
ᐊᑐᖅᑕᐅᕙᑦᑐᓂᑦ, ᐊᑐᖅᑕᐅᓯᒪᔪᑦ−ᒪᓕᑦᑐᒋᑦ ᓇᓗᖅᑯᑎᙱᓐᓂᖅ, ᐃᖅᑲᓇᐃᔭᐅᓯᖓ, 
ᐃᓕᓯᒪᓪᓗᓂ ᑐᓂᓯᒪᓂᖅ, ᐃᓕᑦᑐᕈᓐᓇᕐᓂᖅ ᐊᒻᒪᓗ ᓇᓕᐊᓐᓄᑐᐃᓐᓈᖓᒍᓐᓇᕐᓂᖅ, 
ᐊᑑᑎᓕᒻᒥᒃ ᐸᕐᓇᐅᓯᐅᕈᓐᓇᕐᓂᖅ. ᐊᖑᓇᓱᓐᓂᐊᕐᓗᓂ ᑲᔪᓰᓐᓇᖅᑐᒥᒃ ᐃᓱᕐᕆᐅᑕᐅᓂᐊᖅᑐᓂᑦ 
ᖃᐅᔨᒋᐅᕈᑕᐅᒋᐊᖃᖃᑦᑕᕐᓯᒪᒻᒪᑦ ᐊᒻᒪᓗ ᓄᑖᖑᓂᕐᓴᓂᑦ ᐊᑐᕈᑕᐅᓕᕐᐸᓪᓕᐊᕙᒻᒪᑦ, ᐃᓕᓐᓂᐊᕐᓂᖅ, 
ᖃᐅᔨᓴᖃᑦᑕᕐᓂᖅ ᐱᕙᓪᓕᐊᓂᕐᓗ, ᐃᖅᑲᓇᐃᔮᓂᑦ ᐱᖁᑎᕐᔪᐊᓂᑦ ᐱᕈᕐᐸᓪᓕᐊᑎᑦᑎᓂᖅ, 
ᖁᔭᒋᔭᐅᔾᔪᑎᖃᕐᐸᑦᑐᑎᒃ ᐃᓄᒻᒧᑦ ᐊᑕᐅᓯᑑᙱᑦᑐᒧᑦ, ᑭᓯᐊᓂᓕ ᓄᓇᖅᑲᑎᒌᓕᒫᓄᑦ.

1. ᕿᑦᓱᐊᓕᒃ, ᕋ. ᐊ. “ᐃᓄᒻᒪᕆᒃ: ᐃᓄᙳᕐᓯᒪᔪᖅ ᐃᓄᐃᑦ ᐃᓱᒪᒍᓯᖓ ᒪᓕᑦᑐᒍ. ᐃᓄᐃᑦ ᖃᐅᔨᒪᔭᑐᖃ−ᖏᑦ ᓂᓪᓕᐊᔪᑦ: ᐃᓄᐃᑦ ᑕᐅᑐᑦᑕᖓᒍᑦ ᑐᙵᕕᖃᑦᑎᐊᓂᕐᒧᑦ, ᓄᓇᖃᕐᕕᑎᓐᓂᒃ ᐃᑉᐱᒍᓱᑦᑎᐊᕐᓂᖅ ᐊᒻᒪᓗ ᐊᐅᓚᑦᑎᕕᖃᕐᓂᖅ. ᐋᑐᕚ: ᐃᓄᐃᑦ ᑕᐱᕇᑦ ᑲᓇᑕᒥ (2013): 29.

2. ᐊᕙ, ᓴ., ᑕᐹᕐᔪᒃ, ᓗ. ᓯᕗᓪᓕᕐᐹᒥ ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᔅᓵᓄᑦ ᑲᒪᒋᔭᖃᕐᓂᐊᖅᑐᑦ. ᓄᓇᕗᑦ ᒐᕙᒪᒃᑯᖏᓐᓂ (2002): 4. ᐅᔾᔨᓱᕐᓂᖅ ᓄᓇᒥᒃ, ᐅᓪᓗᒥᐅᓕᖅᑐᕐᓕ ᖃᐅᔨᓴᖅᑐᓕᕆᓂᐅᓂᕋᖅᑕᐅᕙᑦᑐᖅ ᖃᓄᐃᓕᖓᓂᖏᓐᓂᒃ, ᐆᒪᓂᓕᓐᓂᑦ, 

ᐊᒻᒪᓗ ᓄᓇᐅᑉ ᐋᖅᑭᓯᒪᓂᖓᓂᒃ.

ᓂᕿᖃᖅᑎᑦᑎᔨᐅᓪᓗᑎᒃ, ᐊᖑᓇᓱᑦᑏᑦ ᖃᐅᔨᒪᓪᓚᑦᑖᕐᓯᒪᒻᒪᑕ ᑐᑭᓯᐊᓂᖏᑎᒍᑦ ᐆᒫᔪᓂᑦ (ᐃᓄᒃᑐᑦ 
ᐆᒪᔪᑦ). ᐆᒪᔪᐃᑦ ᐃᒫᒃ ᑐᑭᓕᒃ ᑭᓱᑐᐃᓐᓇᐃᑦ ᐆᒪᓂᓖᑦ. ᑖᓐᓇ ᐱᒻᒪᕆᐅᒻᒪᑦ, ᑕᑯᔾᔪᑕᐅᒻᒪᑦ 
ᐃᓄᐃᑦ ᐆᒪᔪᖏᑦ ᓂᕿᔅᓴᑐᐃᓐᓇᐅᖏᒻᒪᑕ. ᑕᐃᖃᑦᑕᕋᑦᑎᒍ ᐆᒪᔫᓂᕋᖅᑐᒋᑦ ᐆᒪᒻᒪᑕ ᑕᒫᓂ 
ᓄᓇᕐᔪᐊᑎᓐᓂ, ᐊᒻᒪᓗ ᐊᖑᓇᓱᑦᑏᑦ ᓴᐳᔾᔨᕙᒻᒪᑕ ᑕᒪᒃᑯᓂᖓ ᑕᐃᒫᒃ. ᐊᖑᓇᓱᖃᑦᑕᕐᓂᖅ 
ᑐᑭᖓ ᐃᒫᒃ ᑲᒪᒋᔭᔅᓴᒫᖃᕐᓂᕋᐃᓪᓗᓂ ᐃᓚᑦᑎᓐᓂᑑᙱᑦᑐᖅ ᐱᒪᔨᒋᔭᐅᑎᓪᓗᒋᑦ, ᑭᓯᐊᓂᓕ 
ᐆᒪᔪᓂᑦᑕᐅᖅ. ᐊᖑᓇᓱᑦᑏᑦ ᖃᐅᔨᒪᖃᑦᑕᓚᐅᖅᑐᑦ ᓇᓪᓕᐊᑦ ᐆᒪᔪᐃᑦ ᐆᒻᒪᑦᑎᐊᕆᒻᒪᖔᑕ 
ᓇᓪᓕᐊᓪᓗ ᐋᓐᓂᐊᒻᒪᖔᑕ, ᐊᒻᒪᓗ ᓇᓪᓕᐊᓐᓂᒃ ᐊᖑᓇᓱᒋᐊᖃᕐᒪᖔᑕ ᓇᓪᓕᐊᓪᓗ 
ᐃᑉᐱᒋᒋᐊᖃᙱᒻᒪᖔᑕ ᐱᕈᕐᓂᐊᕐᖓᑕ. ᖃᓪᓗᓈᑎᑐᑦ ᐃᓱᒪᐅᓯᕐᒥᒃ, ᐃᒫᒃ ᑐᑭᓕᐅᔾᔭᐅᒐᔭᖅᑐᖅ 
ᐆᒪᔪᓂᑦ ᖃᐅᔨᓴᖅᑏᑦ ᐅᕝᕙᓘᓐᓃᑦ ᐆᒪᔪᓕᕆᔩᑦ. ᐊᖑᓇᓱᑦᑎᕈᕐᐸᓕᐊᓪᓗᓂ ᐃᒫᒃ 
ᑐᑭᖃᕐᐸᓚᐅᖅᑐᖅ ᐃᓄᒻᒪᕆᙳᕐᐸᓪᓕᐊᓂᖅ − ᐃᓄᙳᕐᐸᓪᓕᐊᓂᖅ, ᐱᐅᓯᕐᑖᕐᐸᓪᓕᐊᓪᓗᓂ 
ᖃᐅᔨᒪᔾᔪᑕᐅᕙᑦᑐᓂᑦ ᐊᒻᒪᓗ ᐅᑉᐱᕆᔭᐅᔪᓂᑦ ᒪᑯᓄᖓ ᐃᑉᐱᒍᓱᑦᑎᐊᕐᓂᖅ, ᐃᒻᒥᓂᑐᐊᖅ 
ᐃᓱᒪᒋᙱᓪᓗᓂ, ᓇᓪᓕᒍᓱᒍᓐᓇᕐᓂᖅ, ᐃᓕᓴᐃᖃᑦᑕᕐᓂᖅ, ᐊᒻᒪᓗ ᓇᒻᒥᓂᖅ−ᓂᑲᒋᓂᖅ, 
ᐃᑉᐱᒍᓱᑦᑎᐊᕐᓂᖃᓪᓚᕆᓪᓗᓂ ᐃᓚᒥᓐᓂᒃ, ᕿᑐᕐᖓᖏᓐᓂᒃ, ᐊᓐᓇᐅᒪᓂᐊᕋᑦᑕ ᐃᓅᓪᓗᑕ ᐊᒻᒪᓗ 
ᓄᓇᕗᑦ, ᐃᒪᕗᑦ ᐆᒪᔪᓪᓗ ᐱᔾᔪᑎᒋᓪᓗᒋᑦ (ᓲᕐᓗ ᒪᑯᐊ ᐆᒪᔪᐃᑦ). ᐆᒪᔪᐃᑦ ᐊᖑᓂᑉᐸᑦᑕᕗᑦ, 
ᐊᖏᕐᕋᑎᓐᓄᑦ− ᐅᖅᑰᔾᔪᑎᔅᓴᖅᑖᖃᑦᑕᕐᓯᒪᒐᑦᑕ ᐊᒻᒪᓗ ᐅᕐᓴᒍᑎᔅᓴᖅᑖᖃᑦᑕᕐᓯᒪᒐᑦᑕ 
ᐃᖏᕐᕋᔾᔪᑎᑦᑎᓐᓄᑦ (ᐃᓄᐃᑦ ᕿᒧᔅᓯᖏᑦ), ᐊᓐᓄᕌᔅᓴᓂᖃᑦᑕᕐᓯᒪᓪᓗᑕ, ᓴᓇᕐᕈᑎᑖᖃᑦᑕᕐᓯᒪᓪᓗᑕ, 
ᐆᒻᒪᑦᑎᐊᕆᒍᑎᔅᓴᖅᑖᖃᑦᑕᕐᓯᒪᒐᑦᑕ, ᐊᖏᕐᕋᖃᐅᑎᒋᕙᑦᑐᒋᓪᓗ. ᑕᐃᑲᙵᑦ, ᓴᓇᖃᑦᑕᕐᓯᒪᕗᒍᑦ 
ᐊᖑᓇᓱᑦᑐᕐᓯᐅᑎᓂᑦ ᓱᓇᒃᑯᑖᓂᓪᓗ. ᐱᔭᕆᐊᑐᔪᐊᓘᓪᓗᓂ ᒪᑭᒪᓇᓱᐊᕈᑕᐅᓯᒪᔪᖅ, 
ᐊᐅᓚᓂᖃᕐᓯᒪᙱᑐᓪᓕ ᖃᑭᒍᑎᖃᕋᓱᑐᐃᓐᓇᕋᑎᒃ, ᑭᓯᐊᓂᓕ ᑐᙵᕕᖃᖅᑐᑎᒃ ᓇᓕᒧᑎᑦᑎᓪᓗᑎᒃ 
ᓱᓇᒃᑯᑖᖃᕆᐊᖃᕐᓂᖏᓐᓂᒃ ᐊᒻᒪᓗ ᐊᑐᕆᐊᓕᖏᓐᓂᒃ ᐊᒻᒪᓗ ᔭᒐᓚᒃᑳᕆᑦᑕᐃᓕᑦᑎᐊᖅᑐᑎᒃ (ᓲᕐᓗ 
ᓯᓚᑐᓂᖅ: ᓯᓚᑐᓂᖃᑦᑎᐊᕋᓱᑦᑐᑎᒃ ᓄᓇᕐᔪᐊᕐᒥ). 
 
ᐃᓄᐃᑦ ᐊᖑᓇᓱᑦᑏᑦ ᐅᐱᒋᔭᐅᓪᓚᕆᖃᑦᑕᕐᓯᒪᒻᒪᑕ ᐃᓅᖃᑎᑦᑎᓐᓄᑦ. ᐃᓄᐃᑦ ᐱᕈᐃᔭᐅᓯᒪᒻᒪᑕ 
ᑕᑯᓐᓈᖅᑎᑕᐅᓪᓗᑎᒃ ᐊᖑᓇᓱᑦᑎᓂᑦ ᑐᙵᕕᓪᓚᕆᐅᓂᖏᓐᓂᒃ ᓄᓇᖅᑲᑎᑦᑎᓐᓄᑦ 
ᒪᑭᒪᒍᑕᐅᓂᐊᕐᖓᑕ, ᐃᖅᑲᓇᐃᔮᖃᕐᐸᑦᑐᑎᒃ ᐅᖓᑎᐊᓗᐊᓂ ᓂᕿᓂᑦ ᐊᔪᕐᓴᖅᑕᐃᓕᑎᑦᑎᓂᐅᑉ. 
ᑕᐃᔅᓱᒪᓂ, ᐃᓕᙵᑦᑎᐊᖃᑦᑕᓚᐅᕐᖓᑕ ᐃᓘᓐᓇᓕᒫᑦᑎᐊᖏᓐᓅᖓᔪᓂᑦ ᖃᐅᔨᒪᔭᕆᐊᓕᖏᓐᓂᒃ 
ᓄᓇᑦᑎᓐᓂ, ᐃᒪᑦᑎᓐᓂ, ᓯᓚᑦᑎᓐᓂᓗ. ᖃᐅᔨᒪᓚᐅᖅᑐᑦ ᐅᕙᑦᑎᓐᓂᒃ ᐊᑦᑕᓇᖅᑐᒦᑦᑕᐃᓕᑎᑦᑎᓂᕐᒥᒃ 
ᐊᑦᑕᓇᖅᑐᐊᓘᑎᓪᓗᒋᑦ ᓄᓇᐃᑦ ᐃᒪᐃᓪᓗ, ᐊᖅᑯᓯᐅᑦᑎᐊᐸᑦᑐᑎᒃ ᓄᓇᑦᑎᓐᓂ ᐊᕙᑎᑦᑎᓐᓂ. 
ᖃᐅᔨᒪᓚᐅᖅᑐᑦ ᓄᓇᕐᔪᐊᑎᓐᓂᒃ ᖃᐅᔨᒪᑦᑎᐊᓪᓚᕆᑦᑐᒍ ᑕᐅᑐᑦᑕᖓᑎᒍᑦ, ᐃᑉᐱᓐᓂᐊᔭᖓᑎᒍᑦ, 
ᐊᒻᒪᓗ ᓇᐃᒪᓂᖏᑎᒍᑦ; ᐃᓱᒪᒋᔭᖏᑎᒍᑦ, ᐱᔾᔪᑎᖓᑎᒍᑦ, ᐊᒻᒪᓗ ᐃᑉᐱᒋᔭᒥᑎᒍᑦ 
ᓈᒻᒪᑦᑐᓕᖃᑦᑕᕆᐊᖃᕐᓂᒃᑯᑦ; ᐊᒻᒪᓗ ᑕᐅᑦᑐᖏᑕ ᖃᐅᔨᒪᓂᖏᑎᒍᑦ, ᖃᐅᔨᓴᖅᑐᓕᕆᔨᒃᑯᑦ, 
ᐊᒻᒪᓗ ᐱᔾᔪᑎᖓᑎᒍᑦ. ᐊᔪᕆᕐᓯᐅᔾᔨᔨᐅᓚᐅᖅᑐᑦ, ᐃᓕᓯᒪᓪᓚᕆᑦᑐᑎᒃ, ᐃᓕᓴᐃᔨᐅᓪᓗᑎᓪᓗ, 
ᓄᓇᖏᓐᓂ ᓯᕗᓕᕐᓯᖃᑦᑕᓂᒃᑯᑦ ᓄᓇᖅᑲᑎᕗᑦ ᐱᔾᔪᑎᒋᓪᓗᒋᑦ ᓈᓚᑉᐸᑦᑐᑎᒃ ᐃᓘᓐᓇᑕ ᓂᐱᑦᑎᓐᓂᒃ 
(ᐅᖃᐅᓯᕆᕙᑦᑕᑎᓐᓂᒃ).

ᓄᓇᑦᑎᓐᓂ ᓯᕗᓕᖅᑎᐅᓂᕐᒥ, ᐊᖑᓇᓱᑦᑏᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᒥᒃ ᐋᖅᑭᔅᓯᓯᒪᔪᑦ 
ᐊᖏᖃᑎᒌᓯᒪᓪᓗᑎᒃ ᐋᖅᑭᔅᓱᐃᕙᑦᑐᑎᒃ ᐊᒻᒪᓗ ᐃᑲᔪᕐᐸᑦᑐᑎᒃ ᓴᐃᒪᓂᖃᖁᔨᓪᓗᑎᒃ ᐊᒻᒪᓗ 
ᐃᓅᓯᓕᕆᕙᑦᑐᑎᒃ. ᓯᕗᓕᕐᓯᕙᓚᐅᖅᑐᑦ ᐃᑲᔪᖅᑎᒌᑦᑐᑎᒃ ᐊᒻᒪᓗ ᑐᑭᓯᐅᒪᑦᑎᐊᖅᑐᑎᒃ ᐊᑐᓂᑦ 
ᓄᓇᖅᑲᑎᒋᔭᐅᔪᑦ ᐱᔪᓐᓇᕐᓂᖃᐅᖅᑐᐃᓐᓇᐅᓂᖏᓐᓂᒃ ᐱᖁᑎᖃᖅᑐᐃᓐᓇᐅᓂᖏᓐᓂᓪᓗ, 
ᑲᒪᒋᓪᓗᐊᑕᕈᓐᓇᖅᑕᖏᓐᓂᒃ ᐊᑐᕈᓐᓇᖅᑐᑎᒃ ᐊᒻᒪᓗ ᐃᓕᓯᒪᓗᐊᖅᑐᑎᒃ ᑭᓱᑐᐃᓐᓇᕐᒥᒃ, 
ᐃᑲᔫᑎᖃᖃᑦᑕᕐᓯᒪᓪᓗᑎᒃ ᑕᒪᒃᑯᐊ ᒪᑭᒪᓂᖏᓐᓄᑦ ᓄᓇᖅᑲᑎᒌᑦ. ᐊᖑᓇᓱᑦᑎᐅᓪᓗᓂ, ᑖᓐᓇ 
ᑲᒪᒋᔭᔅᓴᒫᖃᖃᑦᑕᕐᓯᒪᒻᒪᑦ ᐃᓅᓯᖏᓐᓄᑦ ᓄᓇᖅᑲᑎᖏᑕ. ᑲᒪᒋᔭᔅᓴᒫᖃᕐᓂᖅ ᑐᓂᓯᒪᓂᕐᓗ ᑕᒪᑐᒥᖓ 
ᐊᑐᖃᓯᐅᑎᒻᒥᒻᒪᑦ ᐅᐱᒍᓱᓐᓂᕐᒥᒃ ᖁᕕᐊᒋᔭᖃᕐᓂᒥᓪᓗ ᐅᐊᑦᑎᔨᐅᓂᕐᒥᒃ ᓄᓇᑦᑎᓐᓂ ᒪᓕᒐᐅᔪᓄᑦ, 
ᑲᓲᒪᓪᓚᑦᑖᕐᓂᖏᑎᒍᑦ ᐊᐅᓚᓂᖃᖃᑦᑕᕐᓯᒪᔪᑦ ᓯᓚᑐᓂᖃᖅᑐᑎᒃ.

2120 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 



ᐋᖅᑮᑲᓐᓂᕆᐊᖃᓕᕋᑦᑕ ᐊᖑᓇᓱᑦᑎᐅᑉ ᐃᖅᑲᓇᐃᔮᖃᕈᓯᖓᓂᒃ ᐊᒻᒪᓗ ᑐᙵᕕᐅᓂᖓᓂᒃ 
ᐊᖑᓇᓱᖃᑦᑕᓂᕐᒥᒃ ᒪᑭᒪᒍᑎᖃᕐᓂᕐᒥᒃ ᐅᑭᐅᖅᑕᖅᑐᒥ. ᐃᓄᖁᑎᕗᑦ, ᐅᕙᒍᑦ ᐊᖑᓇᓱᑦᑎᐅᒐᔭᖅᑐᒍᑦ, 
ᐃᑉᐱᓇᓪᓚᕆᑦᑐᒥᒃ ᐊᑐᕆᐊᑐᔫᔮᙱᑦᑐᒥᒃ ᐅᖁᒪᐃᓪᓕᐅᕈᑎᖃᖃᑦᑕᕋᑦᑕ ᒪᓕᒋᐊᖃᖃᑦᑕᓂᑦᑎᓐᓄᑦ 
ᓄᓇᕐᔪᐊᕐᒥ ᓂᐅᕐᕈᑎᖃᕐᕕᒻᒥ ᒪᑭᒪᓇᓱᐊᕈᑕᐅᕙᑦᑐᒥ ᑕᒪᓐᓇ ᑲᓲᒪᒍᑎᒋᒍᓐᓃᖃᑦᑕᕋᑦᑎᒍ 
ᓄᓇᑦᑎᓐᓄᑦ ᐆᒪᔪᖁᑎᑦᑎᓄᓪᓗ. ᐃᒫᒃ ᑐᑭᓕᒃ ᑲᓲᒪᒍᓐᓃᖃᑦᑕᕐᓂᖅ ᓄᓇᖅᑲᑎᒌᑦᑐᑕ 
ᐱᐅᓯᔅᓴᔭᑦᑎᓐᓂᒃ ᐃᓅᓪᓗᑕ. ᒪᑭᑕᑎᑦᑎᒋᐊᒃᑲᓐᓂᕈᑦᑕ ᐃᓄᓐᓂᑦ ᐊᖑᓇᓱᑦᑎᑎᓐᓂᒃ 
ᐃᖅᑲᓇᐃᔮᖅᑎᑐᑦ ᑕᐅᑦᑐᖃᓕᕐᓗᓂ ᓇᒻᒥᓂᖅ ᐱᔪᓐᓇᐅᑎᖃᐅᕐᓗᓂ, ᐊᑐᖅᑎᓐᓂᐊᕋᑦᑎᒍ ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᓪᓗᒥ ᐊᐅᓚᑦᑎᕕᒻᒥ−ᒪᑭᒪᓇᓱᐊᕈᑕᐅᕙᑦᑐᓂᑦ ᐊᑭᓕᕐᓱᖅᑕᐅᖃᑦᑕᕐᓗᑎᒃ 
ᐃᖅᑲᓇᐃᔮᖃᖃᑦᑕᕐᓗᑎᒃ ᓈᒻᒪᑦᑐᒥᒃ ᐊᑑᑎᖃᓕᕐᓂᐊᕐᖓᑦ ᓄᓇᓕᑦᑎᓐᓄᑦ, ᐊᖑᓇᓱᑦᑏᑦ 
ᖃᐅᔨᒪᔭᖏᓪᓗ ᑕᒫᓂᖅᑭᑎᑐᐃᓐᓇᕈᓐᓃᕐᓗᒋᑦ ᐊᕙᑎᑦᑎᓐᓂ ᐃᓕᖅᑯᓯᕐᒥᓗ ᐱᐅᓯᐅᓂᕋᖅᑕᐅᕙᑦᑐᒥ. 
ᐊᖑᓇᓱᖃᑦᑕᕐᓂᖅ ᑐᙵᕕᓪᓚᕆᐅᒻᒪᑦ ᐃᓄᐃᑦ ᐃᓘᓐᓇᖏᓐᓂᒃ ᓴᐳᔾᔨᖃᑦᑕᕐᓂᖏᓐᓂ ᐊᒻᒪᓗ 
ᐃᓕᓴᕐᓇᕈᑎᐅᓪᓗᓂ ᐃᓄᖏᓐᓄᑦ. ᐊᕙᑎᑦᑎᓐᓂᒃ ᓴᐳᔾᔨᓂᐅᒻᒪᑦ (ᓴᐳᔾᔨᓂᕐᒧᑦ ᒥᐊᓂᕐᓯᔨᐅᓂᖅ 
ᐅᑉᐱᕆᔭᐅᓪᓗᓂ − ᑲᒪᒋᔭᖃᖅᑎᐅᓂᖅ ᓄᓇᑦᑎᓐᓂᒃ, ᐆᒪᔪᓂᑦ ᐃᒪᕐᓂᓪᓗ). ᖃᐅᔨᒪᔭᖏᑦ 
ᒪᓕᑦᑎᒍᑦ ᒪᑭᒪᒍᑕᐅᒻᒪᑦ (ᖃᐅᔨᓴᖅᑐᓕᕆᓂᕐᒧᑦ ᐅᑉᐱᕆᔭᐅᓪᓗᓂ − ᑭᖑᕚᕇᓐᓄᑦ ᖃᐅᔨᒪᔭᖏᓐᓂᒃ 
ᐃᓕᑎᑦᑎᒍᑕᐅᕙᑦᑐᓂ, ᖃᐅᔨᓴᕐᓂᕐᒧᑦ ᑐᙵᕕᐅᓪᓗᓂ, ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᒪᓕᑦᑐᑎᒃ 
ᐸᓚᕐᔫᒥᑎᑦᑎᒋᐊᕐᓂᖅ ᐊᒻᒪᓗ ᐃᓕᑦᑐᖃᑦᑕᕐᓂᖅ, ᐃᓱᕐᕆᐅᑕᐅᕙᑦᑐᑦ). ᐋᖅᑭᐅᒪᑎᑦᑎᓂᐅᒻᒪᑦ 
ᒪᑭᒪᓇᓱᐊᕈᑎᖏᓐᓂᒃ ᐱᕙᓪᓕᐊᑎᑦᑎᖃᑦᑕᓂᕐᒥᒃ (ᒪᑭᒪᓇᓱᐊᕈᑎᖏᓐᓂᒃ ᐅᑉᐱᕆᔭᐅᓪᓗᓂ 
− ᓂᕿᔅᓴᖃᑦᑎᐊᕈᑕᐅᓪᓗᓂ, ᑕᐅᕐᓰᖃᑦᑕᕐᓂᖅ). ᐊᒻᒪᓗ ᐃᓕᖅᑯᓯᖅᑎᒍᑦ ᓄᓇᖅᑲᑎᒌᓄᓪᓗ 
ᒪᑭᒪᒍᑕᐅᓪᓗᓂ (ᐃᓕᖅᑯᓯᖅᑎᒍᑦ ᐃᓅᓯᖅᑎᒍᑦ ᐅᑉᐱᕆᔭᐅᓪᓗᓂ − ᑐᖅᑐᕋᐅᓰᑦ ᐃᓚᒌᓐᓂᕐᒥ, 
ᓄᓇᖅᑲᑎᒌᓐᓂᕐᒧᑦ ᐊᑕᔪᑦ, ᓄᓇᖅᑲᑎᒌᓄᑦ ᐱᓕᕆᖃᑎᒌᒍᓰᑦ, ᓴᓇᐅᒐᕐᓂᑦ ᓴᓇᕕᐅᕙᑦᑐᑦ).

ᐅᑎᕐᕕᐅᔾᔪᑎᒋᕙᑦᑕᖏᑦ ᐊᑐᓂᑦ ᐱᕈᕐᐸᓪᓕᐊᑎᑦᑎᒍᑕᐅᔪᓂᑦ ᐃᓱᒪᓇᖅᑐᑦ. 
ᐃᓱᒪᒋᔪᓐᓇᐃᖅᑎᒌᓐᓂᕐᒧᑦ ᐱᓂᐊᕐᓂᐅᒻᒪᑦ ᐃᑲᔫᑎᖃᖅᑐᓂ ᐃᓘᓐᓇᓕᒫᑦᑎᐊᖏᓐᓄᑦ 
ᒪᒥᓴᕐᓂᕐᒧᑦ ᐊᒻᒪᓗ ᒪᑭᑕᑦᑎᐊᕐᓂᕆᓂᐊᖅᑕᖏᓐᓄᑦ ᐃᓄᐃᑦ ᖃᑭᒍᑕᐅᓂᐊᖅᑐᓂ ᐅᖓᑖᓄᑦ 
ᒪᑭᒪᓇᓱᐊᕈᑕᐅᕙᑦᑐᑦ ᐊᑭᖓᑕ ᐅᖓᑖᓄᑦ: ᐱᓕᕆᔪᓐᓇᕐᓯᓗᓂ ᐃᓄᙳᕐᓂᐊᕐᖓᑦ (ᐃᓄᒻᒪᕆᒃ). 
ᑖᒃᑯᐊ ᖃᑭᒍᑕᐅᓂᐊᖅᑐᑦ ᒪᑯᓂᖓ ᐃᓚᓖᑦ ᐊᔅᓱᕈᐊᖃᕐᓂᖅ ᐃᑲᔪᕐᓂᐊᕐᖓᑕ ᐃᓅᓯᕐᒥ 
ᐋᓐᓂᐊᒍᑕᐅᕙᑦᑐᓂᑦ ᐅᓪᓗᒥ ᐃᓅᓱᑦᑐᖁᑎᑦᑎᓐᓄᑦ, ᐃᓱᒪᒋᓪᓗᒋᑦ ᐃᓱᒪᓕᕆᖃᑦᑕᕐᓂᖅ ᐊᒻᒪᓗ 
ᐃᓅᓯᕐᒥᒃ ᓴᐱᓕᑐᐃᓐᓇᖃᑦᑕᖁᔨᙱᓐᓂᖅ. ᐃᓄᐃᑦ ᐊᖑᓇᓱᑦᑏᑦ ᐊᐅᓚᓂᖃᒃᑲᓐᓂᕈᓐᓇᕐᓯᓂᐊᕐᖓᑕ 
ᓄᓇᖅᑲᑎᒌᓂᑦ ᐊᑕᐅᓯᐅᖃᑎᒌᑎᑦᑎᖃᑦᑕᓂᕐᒥᒃ ᑲᑎᑎᑦᑎᒍᑕᐅᓲᓂᑦ ᐃᓄᐃᑦ ᓄᓇᖅᑲᑎᒌᑦ 
ᐅᑉᐱᕆᔭᖏᓐᓂᒃ ᐅᓪᓗᒥ ᐱᓇᓱᐊᕋᔅᓴᐅᕙᑦᑐᓂᑦ ᐱᕙᓪᓕᐊᓗᑎᒃ ᓯᕗᓂᔅᓴᑎᓐᓂ ᓄᓇᖅᑲᑎᒌᑦ 
ᐱᓇᓱᐊᒐᕆᓂᐊᖅᑕᖓᓐᓄᑦ, ᓯᓚᒥᒃ ᓇᐅᑦᑎᕐᓱᖃᑦᑕᓂᕐᒧᑦ, ᐊᐅᓚᑦᑎᓂᕐᒧᑦ, ᐊᕙᑎᑦᑎᓐᓂᒃ 
ᓴᐳᔾᔨᓂᕐᒧᑦ, ᐊᒻᒪᓗ ᐃᓕᖅᑯᓯᑦᑎᓐᓄᑦ ᐳᓚᕋᑦᑐᓕᕆᖃᑦᑕᓂᕐᒧᑦ.  

22 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓂᕿᓂᑦ ᐊᐅᓚᑦᑎᔾᔪᑎᖃᕐᓂᖅ ᐊᒻᒪᓗ ᓂᕿᔅᓴᕐᓯᐅᖃᑦᑕᕐᓂᖅ 






